
پەیامی لیستی پارتی دیموكراتی كوردستان

هاوڵاتیانی خۆشەویستی كوردستان
پارت����ی دیموكرات����ی كوردس����تان لەماوەی س����اڵانی راب����ردوودا و بە 
هاوپەیمانێتی لایەنە دڵسۆزەكانی كوردستان و بە پشتیوانی هاوڵاتیانی 
هەرێم چەندین سەروەری لە بواری سیاسی و حوكمڕانی و كۆمەڵایەتی و 
كولتووریدا تۆمار كردووە و شێلگیرانە كاری بۆ هەرچی زیاتر چەسپاندن 
و پەرەپێدانی دەس����تكەوتەكان كردووە و تێكۆش����اوە بۆ لابردنی ئەو 
كۆس����پ و تەگەرانەی هاتوونەتە رێی كاروانی گەشەكردنی كۆمەڵگا و 
دۆزی رەوای ك����ورد. بۆ ئایندەی����ش بەرنامەی نوێتری پێیە و لە خولی 

داهاتووی پەرلەمانی كوردستاندا هەوڵ بۆ جێبەجێكردنی دەدات.
پارتی دیموكراتی كوردس����تان بەو پەڕی رێز و نەوازش����ەوە دەڕوانێتە 
ئەرك و ماندووبوونی هەموو ئەو كەس����انەی مەینەتیان بۆ بەدیهێنانی 
ئازادی كێش����اوە و لە دانانی بەردی بناغەی ئەمڕۆمان پشك و رۆڵیان 
هەبووە و بەتایبەتیش ئەو پێش����مەرگە نەب����ەرد و رۆڵە بە ئەمەكانەی 

قوربانی بێشوماریان داوە و گیانی خۆیان فیدا كردووە.
ئێمە خەباتمان بۆ ئازادی و و سەربەخۆیی كوردستان و مافەكانی خەڵك 
و بەدیهێنانی دیموكراس����ی و ئاش����تەوایی كردووە، ئێستا و داهاتووش 
ه����ەر ئ����ەوە رێبازی خەباتمان دەب����ێ و تا گەڕان����ەوەی هەموو ناوچە 
كوردستانییەكانی دەرەوەی هەرێم و چەسپاندنی سنووری راستەقینەی 

هەرێمی كوردستان لەسەر ئەو رێبازە دەمێنین.
پارتی دیموكراتی كوردس����تان رابردوویەكی تۆماركراوی پڕ ش����انازییە 

لە سەرمەش����قی بزاڤی رزگاریخوازی نەتەوەیی و نیش����تمانیدا، هاوكات 
ش����ارەزاییەكی س����ەلمێنراوی حاش����اهەڵنەگرە لە بەڕێوەبردنی وڵات و 

بونیاتنانی كوردستانێكی مۆدێرن و پێشكەوتوو.
پارتی دیموكراتی كوردس����تان بەرامبەر گەلی كوردس����تان لە هەرێمی 
كوردس����تانی عێراقدا سەربەرز و ش����ەرەفمەندە كە درێغی نەكردووە لە 
جێبەجێكردنی ئەو پەیمان و بەڵێنانەی كە لە بانگەشەكانی هەڵبژاردندا 

بە خەڵكی داون. 
هاوكات بە دیدێكی واقیعیشەوە لەو كەموكورتییانە دەڕوانێ كە لە كۆی 
پرۆسەی سیاسی و حوكمڕانێتی و پێشكەوتنی ئابووری و كۆمەڵایەتیدا 
هەن و لە رێی چارەس����ەركردنی هۆكارە بابەتی و خودییەكانەوە، كاری 
بەردەوام دەكات بۆ نەهێش����تنیان. ئەمەیش لەپێناوی پێشكەشكردنی 

نموونەیەكی بەرچاو و زیندووی دیموكراسی و پێشكەوتن.
لیستی پارتی دیموكراتی كوردستان بە هۆی ئەم بەرنامەیەوە كۆششی 
بێ وچان دەكات بۆ پێش����كەوتنی توانا ئابوورییەكانی كوردس����تان ء 
تا ببێتە پاڵپش����تێكی بەهێزی برەودان بە پرۆس����ەی پێشكەشكردنی 
خزمەتگوزارییە بنچینەییەكان و پتەوتركردنی ژێرخانی كوردستان و سوود 
بە دیهێنانی خۆش����گوزەرانی هاوڵاتیان و دابین كردنی پێویستییەكانی 
سس����تمی پێشكەوتووتری پەروەردە و تەندروستی و رەخساندنی هەلی 
كار بۆ هەمووان و سنووردانان بۆ رێژەی بێكاری بە ئاراستەی ئەوپەڕی 
كەمكردنەوەیدا لە رێی هاندانی پرۆژەكانی بەرهەمهێنانی پیشەسازی و 
كشتوكاڵ و خزمەتگوزارییە جۆراوجۆرەكانەوە لەلایەن حكومەتی هەرێم 
و كەرتی تایبەتەوە. لەم سۆنگەیەش����ەوە بە مافی خەڵكی كوردستانی 



3

لیستی ژمارە )110(پێكەوە بەرەو كوردستانێكی گەشتر

دەزانێ كە داهاتی نەوت و گاز و سامانە ئابوورییەكانی هەرێم بگەڕێنەوە 
قەڵەمڕەوی هەرێمی كوردستان، ئەوەیش لە چوارچێوەی جێبەجێكردنی 

راستەقینەی سستمی فیدراڵی كە عێراقی نوێی لەسەر بونیاتنراوە.
لیستی پارتی لە خولی داهاتووی پەرلەماندا كار دەكات بۆ دابین كردنی 
ئەوەدوای مافە هاوتاكانی ئافرەتان و رەخساندنی كەشی كۆمەڵایەتی و 

سیاسی و ئابووری بۆ گەشەكردنی تواناكانی لاوان.
لیس����تی پارت����ی ش����ێلگیرانە رووب����ەڕووی گەندەڵ����ی و قۆرخكاری و 
نادادپ����ەروەری دەبێتەوە. زەمانەتی ئەوە دەكات كە ئەو هەڤاڵانەی لە 
جومگە جۆراوجۆرەكانی ئیدارەی وڵاتدا دەبنە كاربەدەس����ت، راستگۆ و 
دڵس����ۆز و كراوە بن بە رووی داخوازییەكانی خەڵكدا و ش����ەفافانە كار 

بكەن بۆ خزمەتكردنیان.
لیستی پارتی دیموكراتی كوردستان لە رێی ئەم بەرنامەیەوە كار دەكات 
بۆ هەرچی زیاتر چەس����پاندنی كۆڵەگەكانی مەدەنییەت و ئاش����تەوایی 
كۆمەڵایەتی و پێكەوژیانی نەتەوە و ئایین و ئایینزاكانی كوردس����تان و 
پاراستنی ئەو سەقامگیری و ئارامییە كە باڵی بەسەر هەرێمدا كێشاوە.
لیستی پارتی دیموكراتی كوردستان دژی تیرۆر و توندوتیژییە و هەڵگری 
پەیام����ی ئاش����تی و پێكەوەژیانە لە عێراق و ناوچەكەدا و پش����تیوانی 
چارەسەركردنی دیموكراتی و ئاشتییانەی دۆزی رەوای كورد دەكات لە 

هەرچوارپارچەكەی كوردستاندا.
لەپێن����اوی هەم����وو ئەوان����ەدا و لە ژێر دروش����می ) پێك����ەوە بەرەو 
كوردس����تانێكی گەشتر( لیستی پارتی دیموكراتی كوردستان كاردەكات 

بۆ بەدیهێنانی ئەم بەرنامە گشتگیرە:

یەكەم: لە بواری سیاسیدا

پارت���ی دیموكراتی كوردس���تان ك���ە خەباتی 67 س���اڵی خۆی 
تەرخانك���ردووە ب���ۆ بەدیهێنانی ئ���اوات و ئامانجە نیش���تمانی و 
نەتەوەییەكانی گەلی كوردس���تان. پش���كی گەورەی لە بەدیهێنان 
و پەرەپێدانی پرۆس���ەی سیاس���ی و گەش���ەكردنی دیموكراسی و 
دابینكردن���ی ئازادییەكان و كرانەوەی سیاس���ی و میدیاییدا هەیە 
ك���ە كۆی هەموویان هەلومەرجی گونج���او و لەبار بۆ فراوانبوونی 
بازنەكانی دیموكراس���ی و بزاوتی كۆمەڵگای مەدەنی و رای گشتی 

زیندوو دەستەبەر دەكەن.
لە ماوەی س���اڵانی رابردوودا، حكومەتی هەرێم كە لە لایەن پارتی 
دیموكراتی كوردستان و هاوپەیمانەكانییەوە بەڕێوەبراوە، زەمینەی 
یاسایی بۆ كاری حزبی و ساندیكایی و میدیایی فەراهەم كردووە و 
ئازادییەكانی بۆ هەموو جۆرە چالاكی سیاسی و مەدەنی دەستەبەر 
كردووە و پاراس���توونی و هەلی پەرەس���ەندنی بۆ رەخساندوون. 
هەموو ئەمانە بزاوتی سیاس���ی و رای گشتیان چالاك تر و تابلۆی 

پێكەوەییان جوانتر و بازنەی دیموكراسییان فراوانتر كردووە.
لەم بوارەدا دەكرێ ئاماژە بۆ ئەوە بكەین كە هەر ئێستا لە هەرێمی 
كوردس���تاندا 40 حزبی سیاس���ی هەن. ژمارەیەكی زۆر رێكخراوی 
كۆمەڵگای مەدەنی و س���اندیكای پیشەیی و رۆشنبیری و چالاكی 

جۆراوجۆر هەن كە ژمارەیان لە )1130( تێپەڕ دەكات.
خەڵك ئازادن كە ئارەزوومەندانە بچنە ریزی حزب و رێكخراوەكانەوە 



5

لیستی ژمارە )110(پێكەوە بەرەو كوردستانێكی گەشتر

و ئەم ئازادییەش بە یاسا فەراهەم و پارێزراوە. 
لەپاڵ ئەمانەشدا لە هەرێمی كوردستاندا، میدیایەكی چالاك هەیە 
كە 17 كەناڵی ئاس���مانی و 65 كەناڵی تەلەفزیۆنیی لۆكاڵ و 72 
ئێزگ���ەی رادیۆی���ی و 444 بڵاوكراوە بە رۆژنام���ە و هەفتەنامە و 
گۆڤار و ش���ێوەی دیكەی وەشاندن دەگرێتە خۆ و بەپێی یاساش 
بڵاوكردنەوە سانسۆری لەسەر نییە و یاسای دەستكەوتنی زانیاری 

پەسەند كراوە .
لەس���ەر ئاستی عێراقیش، سیاسەتی پارتی دیموكراتی كوردستان 
لەگ���ەڵ هاوپەیمانەكان���ی رۆڵی كاریگ���ەری هەبووە ل���ە دانانی 
ستوونەكانی عێراقی نوێ لەسەر بنەمای دیموكراسی و فیدراڵی و 
ئازادییەكان و فرەیی و سازانی نێوان پێكهاتە نەتەوەیی و ئایینی 
و ئایینزاكان و شەراكەت لە بەڕێوەبردنی دەوڵەتی عێراقدا. هەموو 
ئەمانەیش وەكوو پرینس���یپی بنەڕەتی لە دەستووری هەمیشەیی 

عێراقدا چەسپێنراون.
چەردەیەك مافی بنەڕەتی گەلی كوردستان هەن كە لە دەستووری 
عێراقدا دانیان پێدانراوە و پێویس���تە هەوڵ و كۆششی زۆر بدرێن 
بۆئەوەی ل���ە ململانێ سیاس���ییەكان تێپەڕێنرێن بەرەو جێبەجێ 
كردنی راس���تەقینە و بەدیهێنانی���ان. گرنگترین ئەو مافانە بریتین 
لەوانەی كە پەیوەس���تن بە خاك و دەس���ەڵات و بەش���ی هەرێمی 

كوردستانە لە سەروەت و سامانی عێراق.
س���ەبارەت بە مافی گەلی كوردس���تان لە خاكدا، پەیوەندیدارە بە 
هەموو ئەو ناوچە كوردس���تانیانەی لە دەرەوەی ئیدارەی هەرێمی 

كوردس���تانن و دەبێ بەپێی ماددەی 140 ی دەستوور چارەسەری 
ریش���ەییان بۆ بكرێ و بگەڕێنرێنەوە س���ەر هەرێمی كوردستان و 

سنووری راستەقینەی هەرێم دیاری بكرێ.
لەب���ارەی دابەش���كردنی دەس���ەڵاتەكانەوە، فیدرال���ی زامنی ئەو 
دابەشكردنەیە لەنێوانی حكومەتی فیدراڵ و حكومەتی هەرێمدا كە 

دەستوور سەلماندوویەتی عێراق دەوڵەتێكی كۆماریی فیدراڵییە.
زمانی كوردی لەپاڵ زمانی عەرەبیدا زمانی رەس���مییە لە عێراقدا. 
بەش���ی كاروباری هەرێمی كوردس���تان لە هەموو باڵیۆزخانەكانی 

عێراقدا هەیە.
لە وڵاتی س���وید پرۆژەی بە جینۆساید ناس���اندنی تاوانی ئەنفال 
هەنگاوی گەورەی بۆ پێشەوە ناوە و كاری جدی دەكرێ بۆئەوەی 
لە وڵاتانی دیكەیش���دا ئ���ەو تاوانانەی بەع���س و حكومەتە یەك 
لەدوای یەكەكانی عێراق دەرهەق بە گەلی كوردس���تان كردوویانە، 

بە جینۆساید بناسێنرێن.
وێ���ڕای ئەمنییەت و ئارامی ل���ە هەرێمی كوردس���تاندا، هەروەها 
سیاس���ەتی دروس���تی پارت���ی دیموكرات���ی كوردس���تان لە رێی 
بەڕێوەبردن���ی پێش���كەوتووانەی حكومەتی هەرێم���ەوە لە بواری 
پەیوەندییەكاندا لەگەڵ حكومەتەكانی ناوچەكە و جیهاندا، وەهای 
كردووە هەرێمی كوردستان ببێتە جێی متمانەی وڵاتان و لە )14( 
وڵات���دا نوێنەرایەتی حكومەتی هەرێم كراونەتەوە و )27( وڵاتیش 
كونسڵگەری و نووس���ینگەی باڵوێزخانە و نوێنەرایەتی خۆیان لە 
هەرێمدا كردۆتەوە و هانی كۆمپانیا و سەرمایەی وڵاتەكانیان داوە 

بۆ سەرمایەگوزاری لە بوارە جیاجیاكاندا لە هەرێمی كوردستاندا.
ل���ە پێكەوەژیانی ئاش���تییانەی نێوان نەتەوە و ئایی���ن و ئایینزا 
جیاجیاكان���دا، سیاس���ەتی حەكیمان���ەی س���ەركردایەتی پارتی 
دیموكراتی كوردس���تان و رێكارە دروس���تەكانی حكومەتی هەرێم 
ه���ۆكاری ئەوەن كە هەرێمی كوردس���تان ببێتە لانەیەكی ئارام بۆ 
هەموو هاوڵاتیانی عەرەب و كلدان سریان ئاشووری و توركمان كە 
ل���ە ناوچە جیاجیاكانی عێراقەوە لە ترس���ی تیرۆر و پاكتاوكردنی 

رەگەزی و مەزهەبی و ئایینی هەڵدێن.
لەسەر ئاستی نەتەوەیی، هەرێمی كوردستان نموونەی بەدیهاتووی 
خەونی كوردە و هەموو پارچەكانی دیكەی كوردس���تان چاویان لە 

سەركەوتنییەتی. 
سیاس���ەتی دروستی پارتی و سەرۆك بارزانی لە پرسی ستراتیژی 
نەتەوەییدا رۆڵی گرنگی گێڕاوە بۆ بەس���تنی كۆنگرەی نەتەوەیی 
و هەنگاونان بەرەو چارەس���ەركردنی كێش���ەی ك���ورد لە توركیا 
بە ش���ێوەیەكی ئاش���تی و لە رێی دایەلۆگەوە. هەمان رۆڵیش���ی 
هەبووە لە یەكخس���تنی ریزەكانی كورد لە رۆژئاوای كوردستان و 
بەدیهاتنی رێككەوتنی هەولێر لە نێوانی هەموو لایەنەكانی رۆژئاوا 
كە بەردی بناغەی س���ەركەوتنی خەباتی بێوچانیانە بە ئاراستەی 
س���وود وەرگرتن لەو دەرفەتانەی گۆڕانكارییەكانی سوریا دەیهێنە 
پێش���ەوە بۆ ئازادی و بەرقەراربوون���ی مافەكانی كورد. هەروەها 
ب���ۆ بەرەنگاربوونەوەی ئەو مەترس���ی و ئەگ���ەرە نەرێنانەی كە 

گۆڕانكارییەكان دەرهەق بە كورد دروستی دەكەن.

لەم چوارچێوەیەشدا كۆمەككردنی سیاسی و ئابووری و لۆجیستی 
هەرێمی كوردستان و كردنەوەی سنوور بەرووی برایانی رۆژئاوامان 
كە لە ترس���ی شەڕ و كوشتار و هەڕەشەی جۆراوجۆری نەبوونی و 
برسێتی وڵاتی خۆیان جێ هێشتووە و روویان كردۆتە هەرێم. هەر 
ئێستا )200 هەزار( ئاوارەبووی رۆژئاوا لە كەمپی جیاجیادا جێگیر 
كراون و جگە لە كۆششە گەورەكانی حكومەتی هەرێم كە خۆراك 
و پۆش���اك و پێخەف و خزمەتگوزارییە بنچینەییەكانیان بۆ دابین 
دەكات، هەروەها هاوڵاتیانیش دڵس���ۆزانە و بە شێوەیەكی فراوانی 

چاوەڕوانكراو هاوكاری و كۆمەكیان دەكەن.
ئەم دەستكەوتە سیاسییانە لە ئاستی خەون و ئایندەبینی پارتی 
دیموكراتی كوردستاندا، مشتێكن لە خەرواری بەرنامەی ستراتیژی 
پارتیدا و بۆ چوارس���اڵی داهاتووش ل���ە بەرنامەیدایە كە جگە لە 
پەرەپێدانی ئەو دەس���تكەوتانەی س���ەرەوە هەروەها كاربكات بۆ 

بەدیهێنانی ئەم ئامانجانەی خوارەوە:
1. پەس���ەندكردنی دەستووری هەرێم لەس���ەر بنەمای كۆدەنگی 
نیش���تمانی و رێكارە یاس���اییە ئس���وڵییەكان و لەبەر رۆش���نایی 
دەستپێش���خەرییەكەی س���ەرۆك بارزانی لەو نامەیەدا كە لەگەڵ 
تێبینی هەموو لایەنە سیاس���ییەكان لەسەر پرۆژەی دەستوور، لە 

2013/6/12دا ئاراستەی سەرۆكایەتی پەرلەمانی كردووە.
2. جێگیركردن���ی وادەی هەڵبژاردن���ەكان )پەرلەمان، س���ەرۆكی 
هەرێم، ئەنجوومەنی پارێزگاكان( لە رۆژ و مانگی دیاریكراوی هەر 

چوارساڵ جارێكدا.

3. پەسەند كردنی یاسای دەستەی باڵای هەڵبژاردنەكان و راپرسی 
لە هەرێمی كوردستان و دامەزراندنی ئەم دەستە سەربەخۆیە.

4. هەمواركردنی پەیڕەوی ناوخۆی پەرلەمان بەو جۆرە كە لەگەڵ 
پەرەسەندنی كاركردنی پەرلەماندا بگونجێ.

5. پەسەندكردنی یاسای بەرەنگاربوونەوەی گەندەڵی.
6. پەسەندكردنی یاسای رێزلێنان لە پێشمەرگە تا ببێتە هەنگاوێكی 
دیكە لە پاڵ یاس���ای بەرپرسیارنەبوونی بەشداربووی بزووتنەوەی 

رزگاریخوازی گەلی كوردستان لە رووی سزایی و شارستانییەوە.
7. فراوانتركردن���ی بازن���ەی ئازادیی���ەكان لە كاری سیاس���ی و 
رێكخراوەیی و مەدەنی و س���اندیكایی بە ئاراستەی هەرچی زیاتر 
فرەیی و چالاكتركردنی رای گشتی لە بەشداری و بڕیاری سیاسیدا. 
ئەمەیش هەمواركردنی یاس���ای حزب و كۆمەڵەكان و دابینكردنی 

بودجەی سەلمێنراو بە یاسا، دەخوازێ.
8. پاراس���تن و گەشەپێدانی ئازادی رادەربڕین و كاری میدیایی لە 
هەرێمی كوردس���تاندا لەرێی گرێدان���ی چەمكی ئازادی بە چەمكی 

بەرپرسیارێتی كۆمەڵایەتیەوە.
9. كاركردن بۆ جێبەجێكردنی ماددەی 140ی دەس���تووری عێراق 
بە ئاراستەی رێگەگرتن لە دەستی دەستی پێكردنی ئەم مادەیە و 
دواخستنی پرۆسەی گەڕانەوەی ناوچە كوردستانییەكانی دەرەوەی 

هەرێم بۆ سەر هەرێمی كوردستان.
10. پاراس���تنی ئەو دەستكەوتە دەستوورییانەی گەلی كوردستان 
لە عێراقدا بەدەستی هێناون و كاركردن بۆ جێبەجێ كردنی هەموو 

ئەو پرسە یاس���اییانەی لە نێوانی هەرێم و حكومەتی فیدراڵدا بە 
هەڵپەسێراوی ماونەتەوە.

11. كاركردنی بەردەوام بۆ س���ەركەوتنی ئامان���ج و بەرنامەكانی 
كۆنگرەی نەتەوەیی و گەیش���تن بە چارەسەركردنی كێشەی كورد 
ل���ە هەر چوار پارچەكەی كوردس���تان لەس���ەر بنەم���ای گوتاری 

ئاشتیخوازانەی كورد.
12. پەرەپێدان و فراوانكردنی پەیوەندییە دەرەكییەكانی هەرێمی 
كوردس���تان لە رووی سیاسی و دیپلۆماسی و ئابوورییەوە، لەسەر 
بنەمای دۆستایەتی و رێزگرتن لە سەروەری یەكتر و دابینكردن و 

پاراستی بەرژەوەندی هاوبەش.
13. ب���رەودان ب���ەو هەڵمەتانەی لە وڵاتان دەكرێن بۆ ناس���اندنی 
تاوانەكانی ئەنفال و كیمیاباران و راگواستن كە لەلایەن حكومەتە 
یەك لەدوای یەكەكانی عێراقەوە دەرهەقی گەلی كوردستان كراون، 
وەكوو تاوانی جینۆساید و زیانلێكەوتووانی ئەو تاوانانەیش لەلایەن 
حكومەتی عێراق و ئەو كۆمپانیانەوە قەرەبوو بكرێنەوە كە چەكی 

كیمیایی و كۆمەڵكوژیان بە عێراق فرۆشتووە.

دووەم: ئابووری و دارایی

پارتی دیموكراتی كوردس����تان بایەخێكی زۆر بە سیاسەتی ئابووری 
و دارای����ی دەدات چونكە رۆڵی گەورە لە پێش����كەوتن و گەش����ەی 
كۆمەڵایەتی و خۆش����گوزەرانیدا دەگێڕێ. بۆیە هەمیشە كار دەكات 
بۆ چەسپاندن و پەیڕەوی كردنی یاساگەلێك كە بەرژەوەندییەكانی 
هەرێم ب����ە هەماهەنگی لەگەڵ گۆڕانكاریی����ە خێراكانی جیهان لێك 
گرێ بدات و دەرگاكانی سەرمایەگوزاری ناوخۆیی و بیانی لە هەموو 

كایەكاندا بخەنە سەر پشت.
بودجەی كوردس����تان دەبێت وەك هەمیش����ە لە خزمەتی خەڵك و 
پرۆس����ەی گەشەپێداندا بێت، بۆیە وەك هەمیشە ئەو پرنسیپەی كە 
بودجە بە روونی و ش����ەفافی گەڵاڵە بكرێت و داهاتەكان و چۆنێتی 
خەرجكردنیان و دابەش����كردنیان بەس����ەر س����یكتەرە جیاجیاكان 
و ناوچە جیاجیاكانی كوردس����تاندا بە جۆرێك لەگەڵ پێداویس����تی 
و ئەولەویات و خواس����تی خەڵكدا یەكبگرێت����ەوە، دەكەینە بنەمای 
رێكخس����تنی بودجە و، هاوڵاتیانیش لە رێ����ی نوێنەرەكانیانەوە لە 
پەرلەم����ان و دەزگاكان����ی راگەیاندن و كۆمەڵ����گای مەدەنییەوە لە 
هەم����وو وردەكارییەكان ئاگادار دەب����ن. هەروەها لە رێی لیژنەكانی 
پەرلەمانەوە بە بەردەوامی چاودێری چۆنێتی خەرجكردنی دەكرێت. 
بەردەوامی����ش دەبین لە هەوڵدان بۆ ئەوەی س����ەرچاوەكانی داهات 
لە كوردس����تاندا هەمەجۆر و فراوان بن و تەنیا پش����ت بە یەكجۆر 

سەرچاوە نەبەستین.

لەماوەی س����اڵانی رابردوودا بە شێوەیەكی تایبەت مەسەلەی بەشی 
هەرێمی كوردس����تان لە بودجەی عێراق پرس����ێكی بە گرێ و گۆڵە 
ب����ووە و هەمیش����ە غەدر لە هەرێ����م كراوە و تەنان����ەت لە ململانێ 
و كێش����ە سیاس����ییەكاندا،بودجە وەكو ئامڕازێك بۆ سزدانی هەرێم 

بەكارهێنراوە.
جگە لەوەی بودجەی عێراق كە غەدرێكی زۆری تێدا بەرامبەر هەرێم 
دەكرێ و س����ەرباری رێژە كەمەكەی بەش����ێكی زۆری بۆ خەرجییە 
زۆر و زەوەندەكان����ی س����یادی لێ دەبرێ و ئەوەی����ش دەمێنێتەوە 
ه����ەم درەنگ وەخت و هەم بە پچ����ڕ پچڕ بۆ هەرێم دەنێردرێ. ئەم 
پرس����ە پێویستە بچێتە سەرلیس����تی كارەكانی حكومەتی هەرێم لە 
چوارچێوەی چارەس����ەركردنی ئەو كێش����ە هەڵپەسێراوانەی لەگەڵ 

حكومەتی فیدراڵدا هەن.
سامانە سروشتییەكان بەگشتی و نەوت و گاز بەتایبەتی كلیلی هیوای 
دواڕۆژمانە بۆ گەشەكردن و پێشكەوتن. پڕ بایەخترین كایەی ئابووری 
نوێی هەرێمی كوردستانن و پرسێكی هەرە گرنگی هەڵپەسێراوە لە 
نێوانی هەرێم و حكومەتی فیدراڵدا كە دەستوور زامنی مافی هەرێمی 
كوردس����تانی كردووە و حكومەتی هەرێم پشتئەستوور بە دەستوور 
ململانێیەكی شێلگیرانە دەكات بۆ پەسەندكردنی یاسای نەوت و گاز 
لە عێراق لەپێناوی دەس����تەبەركردنی مافەكانی هەرێم لە بەس����تنی 
گرێبەس����ت لەگەڵ كۆمپانیا جیهانییەكان بۆ گ����ەڕان و دۆزینەوەو 
دەرهێنان����ی نەوت و گاز ل����ە ناوچە جیاجیاكان����ی هەرێم و ناردنە 
دەرەوەیان بۆ بازاڕەكانی جیهان. لەم بوارەدا سەرەڕای ئەو هەموو 

كێش����انەی لەلایەن حكومەتی فیدراڵەوە بۆ هەرێم دروست دەكرێن 
و ئامادە نییە یاسای تایبەت بەم بوارە رادەستی پەرلەمانی عێراق 
بكات بۆ پەس����ەندكردنی، بەڵام حكومەتی هەرێم لەبەر رۆش����نایی 
یاس����ای خۆیدا سەركەوتن و دەس����تكەوتی گرنگی بەدەستهێناوە و 
ژمارەیەكی بەرچاوی گرنگتری����ن كۆمپانیا جیهانییەكان لە هەرێمی 
كوردستان سەرمایەگوزاری لە گەڕان و هەڵكەندنی بیرەكانی نەوت 
و دەرهێنان و رەوانەكردنی نەوت و گازدا دەكەن و ئێس����تا هەرێمی 
كوردستان لەسەر نەخشەی وزەیە لە جیهاندا و بۆڕی گواستنەوەی 
راس����تەوخۆی نەوت و گازی هەرێمیش بەرەو بازاڕەكانی ئەوروپا و 

جیهان لە رێی توركیاوە لە تەواوبووندایە.
بواری ئابووری و دارایی بوارێكی هەمیشە كراوەیە بەسەر گۆڕانكاری 
و پەرەسەندندا بۆیە چاوەڕوانییەكانی پارتی دیموكراتی كوردستان 
لەو دەستكەوتانەدا ناوەستێ و لیستەكەی لە پێناوی ئەم ئامانجانەدا 

تێدەكۆشێ:
1. دەركردن یان هەمواركردنی هەموو ئەو یاسا و رێنمایی و بڕیارانەی 
سیاسەتێكی شەفافتر لە بواری ئابووری و دارایی مسۆگەردەكەن و 
ئازادی چالاكی ئابووری فەراهەم و پشتگیری بەرهەمی نیشتمانی و 

پیشەسازی خۆماڵی دەكەن و دەیانپارێزن.
2. دەركردنی هەموو ئەو یاس����ا و بڕیارانەی زەوینەی رەخس����اندنی 
زۆرترین هەلی كار بۆ هاوڵاتیانی هەرێم مس����ۆگەردەكەن و هاوكات 

چارەسەری بێكاری دەمامككراو دەكەن.
3. رووبەڕووبوونەوەی هەموو ش����ێوازەكانی گەندەڵی و پاراس����تنی 

گەشەی ئابووری لە كاریگەرییە نەرێنییەكانی ئەم دیاردە مەترسیدارە.
4. بۆئەوەی رابوونێكی ئابووری لەمەی ئێستا گەورەتر بەرپا بێ و 
گەشەكردن هەنگاوی باشتر بۆ پێشەوە بنێ و سەرمایەی نیشتمانی 
و بیانی راكێشرێن و ئاراس����تە بكرێن بەرەو بوارەكانی پیشەسازی 
و كش����توكاڵ و گەشتوگوزار، پێویستە یاس����ای وەبەرهێنان و ئەو 

یاسایانەی پەیوەندییان بەم كایەوە هەیە هەموار بكرێنەوە.
5.  كۆمپانیای پشكداریی لەم قۆناغەدا پێویستە و دەبێ كەشێكی 
یاسایی لەبار بۆ ئەو مەبەستە دروست بكرێ تا پاشەكەوتە بچووك 
و مامناوەندییەكان بە كار بهێنرێن و دەرفەتی كار و ئیش����پێكردنی 
هێزی كاری ناوخۆ دروس����ت ببێ و بازاڕی نەختینە لە هەرێمدا كارا 

ببێ.
6. دەركردنی ئەو یاس����ا و رێنمایی و بڕیارانەی پێویس����تن بۆ كارا 
كردن و س����ەر لە نوێ دامەزراندنەوەی پەیك����ەری كەرتی دارایی و 
بانكایەتی و متمانە پێ كردنەوەیان. زەوینە س����از بكرێ بۆ دانانی 
سس����تمێكی بانكایەتی هاوچەرخ بۆ بانكە پسپۆرییەكان لە هەرێمدا 

و بەستنەوەیان بە بانكە جیهانییەكانەوە.
7. دەركردنی ئەو یاسا و رێنمایی و بڕیارانەی پێویستن بۆ سەرلەنوێ 

دامەزراندنەوەی دامەزراوەكانی تەئمین بە هەموو جۆرەكانیەوە.
وەرگرتن����ەوەی مافی خەڵكی كوردس����تان لە قەڵەمڕەوی س����امانی 
سروش����تی و ن����ەوت و گاز لە س����یا س����ەت و كار و داهاتیدا بەو 
ج����ۆرە كە بتوانرێ رێژەیەك لە داهاتەكەی مانگانە بدرێ بە هەموو 

هاوڵاتییەكی هەرێمی كوردستان.

سێیەم: وەبەرهێنان

یەكێك لەو هۆكارانەی زەوینەی پتەوی بۆ گەش���ەكردنی ئابووری 
لە هەرێمی كوردس���تان رەخس���اندووە، سیاس���ەتی وەبەرهێنانە 
ك���ە بیركردن���ەوە و جیهانبینی پارتی دیموكراتی كوردس���تان لە 

باكگراوندیدایە.
پرۆس���ەی وەبەرهێنان، وەكوو پرۆسەیەك بۆ بونیادنانی ژێرخانی 
ئابووری و بووژانەوە و گەشەكردن خۆشگوزەرانی و دروستكردنی 
هەل���ی كار و جوڵاندنی بازاڕ و جموجوڵی بازرگانیدا بایەخی زۆری 

هەیە. 
هەر لە سەرەتاوە ئەم پرۆسەیە بەردەوام لە هەڵكشاندابووە و لەو 
چوارچێوەیەدا، بەپێ���ی ئامارەكانی وەبەرهێنان لە 2008/8/1 تا 
كۆتایی س���اڵی 2012 مۆڵەت بە )508( پرۆژە دراوە بە گوژمەی 

)24 ملیار و 465 ملیۆن دۆلاری ئەمریكی(.
لەم پرۆژانەدا پش���كی خۆماڵی )445( پرۆژەیە بە گوژمەی )19 
ملیار و947ملیۆن دۆلار( و، پرۆژە هاوبەشەكان لەنێوانی سەرمایەی 
خۆماڵ���ی و بیانیدا )23( پرۆژەن ب���ە گوژمەی نزیكەی )1 ملیار 
و37 ملیۆن دۆلار(. پرۆژەی بیانیش )40( پرۆژەن كە )12( وڵات 
تێیدا بەشدارن بە سەرمایەی )3 ملیار و 480 ملیۆن دۆلار( وەكوو 

لەم خشتەیەدا روون كراوەتەوە:

رێژەگوژمە بە ملیار دۆلارژمارەناسنامەی پرۆژە
82%44519،947خۆماڵی
4%231،37هاوبەش
14%403،480بیانی

100%50824،464كۆی گشتی

 لە ناو سیاس���ەتی وەبەرهێناندا، وەبەرهێنانی تایبەت لە ساڵانی 
رابردوودا رۆڵێكی بەرچاوی بینی لە گەشەپێدانی كەرتە جیاجیاكانی 
كوردس���تاندا. ئاسانكاری و یاس���اكان و ئەمنیەت و سەقامگیری 
كوردستان هاندەری سەرەكی ئەو فراوانبونە بەرچاوەبوون كە لەم 

بوارە گرنكەدا هاتنە ئاراوە. 
یەكێك لە دەركەوتە هەرە گرنگەكانی ئەم س���ێكتەرە گەشەكردن 
و زۆربوون���ی ژمارەی كۆمپانیا خۆماڵ���ی و بیانییەكان بووە. هەر 
ئێس���تا )12هەزار و 384 كۆمپانیای خۆماڵی( و )2 هەزار و 28 
كۆمپانیای بیانی( لە بوارە جۆراوجۆرەكاندا، لە هەرێمدا كاردەكەن. 
بەبەراورد لەگەڵ س���اڵانی رابردوودا بەتایبەتیش س���اڵی 2004 كە 
س���ەرەتای دەستپێكی گەشەی ئابوورییە لە هەرێمی كوردستاندا، 
رێژەی گەش���ەكردنی كۆمپانیا خۆماڵییەكان )560%( و كۆمپانیا 

بیانییەكان )686%( وەكوو لەم خشتەیەدا روونكراوەتەوە: 

رێژەی گەشەكردن20042012كۆمپانیاكان
560%1،87112،384خۆماڵی
686%2852،028بیانی

575%2،12914،376كۆی گشتی

لەبەر رۆش���نایی دەس���تكەوتەكان و بۆ هەرچی زیاتر سەلماندنی 
ئەوەی كە پارتی دیموكراتی كوردس���تان پابەندە بەو بەڵێنانەوە 
ك���ە لە بەرنامەكانیدا بە خەڵكی كوردس���تانیان دەدات، لە خولی 
داهاتووی پەرلەماندا بەردەوام دەبین لە س���تراتیجی هاندانی ئەو 
كەرتە. كاردەكەین كە بازن���ەی وەبەرهێنان هەموو كایە و بوار و 
سیكتەرەكان بگرێتەوەو زۆرترین دەستی خۆماڵی تێدا بكەوێتە كار 
و رۆڵێكی سەرەكی ببینێت لە كەمكردنەوەی بێكاری و پەیدابوونی 
هەلی كار. ئەو بوارە دەپارێزین لە قۆرغكاری و سوودی نابەجێ و 
كوالێتی خراپ، چی دیكە پێویست بێت لە ئاسانكاری بۆ هاندانی 

وەبەرهێنان دەیكەین. 

چوارەم: كشتوكاڵ

كش���توكاڵ س���ەرچاوەیەكی لەبن نەهاتووی ئابووری و بنەمایەكی 
پتەوی ئاسایشی خۆراكە. سەرەڕای كاركردن بۆ ئاوەدانكردنەوەی 
هەزاران گوندی كاولكراو و پاككردنەوەی ناوچەی یەكجار فراوانی 
كشتوكاڵی و مێرگ و لەوەڕگا لە مین و پاشماوەی تەقەمەنییەكانی 
س���وپای عێراق، بەڵام ئەم كەرتە لە ساڵانی رابردوودا، كە پارتی 
دیموكرات���ی كوردس���تان و هاوپەیمانەكان���ی حوكمڕانی هەرێمی 
كوردس���تانیان كردووە، دەستكەوتی شایانی باس بەدیهێنراون كە 
بریتی بوون لە جێبەجێكردنی ئەو پەیمانانەی لە بەرنامەی خۆیدا 

بە خەڵكی كوردستانی دابوو.
پیادەكردنی سیاس���ەتی پێدانی قەرزی كشتوكاڵی رۆڵی گرنگی لە 
بوژانەوەی ئەم كەرتە گرنگ و پڕبایەخە هەبووە. لە نێوان س���اڵی 

2009 تا كۆتایی 2012:
- لە پارێزگای هەولێر بە گوژەمەی 71 ملیار و 945 ملیۆن و 940 

هەزار دینار قەرزی كشتوكاڵی دراوە بە جوتیاران.
- لە پارێزگای سلێمانی بە گوژمەی 24 ملیار و 562 ملیۆن و 26 

هەزار و 650 دینار.
- ل���ە پارێزگای دهۆك بە گوژمەی 37 ملیار و 213 ملیۆن و 401 

هەزار و 650 دینار.
- ل���ە گەرمیان بە گوژمەی 4 ملی���ار و 837 ملیۆن و 314 هەزار 

دینار

بە كۆی گشتی 138 ملیار و 594 ملیۆن و 682 هەزار و 300 دینار 
قەرزی كشتوكاڵ خەرج كراوە.

سیاس���ەتی پارتی لە كەرتی كش���توكاڵدا جگە لە بووژانەوە، بە 
هاوچەرخی كردن و بە پیشەسازیكردنییەتی . بۆیە پشتگیرییەكانی 
حكومەت���ی هەرێم ب���ۆ كەرتی كش���توكاڵ ب���ەرز دەنرخێنرێن و 

دەرەنجامەكانی روو لە باشتر بوونن. 
ئێس���تا لە هەرێمی كوردس���تاندا )7308خانووی پلاس���تیكی(، 
)1187 ئامێری ئاودێری و رش���اندن و دڵۆپاندن(، )144 پرۆژەی 
ئاژەڵداری(، )960 پرۆژەی پەلەوەری گۆش���ت و 27 هەڵهێنەر و 
8 سەربڕخانە و 5 پرۆژەی مریشكی هێلكە و 15 پرۆژەی دایكانە 
هەن كە ئەگەر بە تەواوی توانایان بەرهەمبهێنن دەتوانن پێویستی 
هەرێم دابین بكەن(، )150 پرۆژەی هەنگ(، )305 پرۆژەی ماسی( 
واتە بە كۆی گشتی )10 هەزار و 85 پرۆژە(ی كشتوكاڵی هاوچەرخ 

لە كوردستاندا بەرهەمیان هەیە.
لە چوارچێوەی بایەخدان بە كشتوكاڵ 4 كارگەی هاوچەرخ و 130 
هەباشە بۆ پاككردنەوەی دانەوێڵە و بنەتۆی جووتیاران دامەزراوەو 
س���اڵانە جگە لە پەین و س���ەماد، بە هەزاران تۆن ئالیك و تۆوی 
گەنم و گەنمەش���امی و بنە زەیتوون و پەتاتە و ش���ەتڵی جۆرەها 
میوە چ بە خۆڕایی یان بە پاڵپش���تی 50% ب���ۆ جووتیاران دابین 

دەكرێ.
بۆ پاڵپش���تی كردنی بەرووبوومی خۆماڵی، بەپێی یاسای پاراستن 
و پێشخستنی بەرووبوومی كشتوكاڵ ژمارە 4ی ساڵی 2008 ساڵانە 

لەو وەرزەدا كە سەوزە و میوەی خۆماڵی پێ دەگات هاوردنیان لە 
دەرەوە قەدەغە دەكرێ.

 هەموو ئەم پێشكەوتنانە لە بواری كشتوكاڵدا هانمان دەدەن كە 
ئێمە لە لیس���تی پارتی دیموكراتی كوردس���تان كاری زیاتر بكەین 
لە پێناوی بە پیشەس���ازیی كردنی كش���توكاڵ بە گرتنەبەری ئەم 

رێكارانە:
1. ئیدارەدانی س���ەرچاوەكانی ئاو كە رەگی ژیانی كش���توكاڵە لە 
رێی دەركردنی یاس���ایەكی نوێ بۆ پاراستنی ئاو و رێگرتن لە بە 
فیڕۆچوونی، هەروەها درێژەدان بە دروستكردنی بەنداوی بچوك و 
مامناوەندی لە هەموو ئەو جێیانەی پێویس���تن هەم بۆ گلدانەوەی 
ئاو ه���ەم بۆ ئاودێری، جگە ل���ە بایەخدانی زیات���ر بە تۆڕەكانی 

ئاودێری و جۆگە و بیری ئیرتیوازی.
2. بایەخی زیاتر دەدەین بە بانكی كش���توكاڵی و قەرد ی بچوك 
و گەورەی بێ قازانج و درێژخایان و هەموو جۆرە ئاس���انكارییەك 
دەخەینە خزمەتی جوتیاران و وەبەرهێنەرانی بواری كش���توكاڵی 
جگە لە دابینكردنی كەرەستەكانی زیادكردنی بەرهەم وەك ئامێری 

نوێ و خانووی پلاستیكی و سیستمی ئاودێری دەستكرد. 
3. بەردەوام دەبین لە كاركردن بۆ پاراستنی بەرهەمی كشتوكاڵی 
خۆماڵ���ی لە كێبركێ���ی بەرهەمی بیانی و لە هەمان كاتیش���دا بۆ 
سەرخستنی ئەو سیاس���ەتە هەوڵی زیاتر دەدەین بۆ فراوانكردنی 
یەكەكان���ی بەرهەمهێنان ب���ە دامەزراندنی كێڵگ���ە و كۆمپانیای 
گەورەی كستوكاڵی و دەربازبوون لە روبەری بچوك و كەم بەرهەم، 

هاوكاتیش بەردەوام دەبین لە پش���تگیری هەم���وو جۆرە پرۆژەو 
كێڵگەكان���ی پەلەوەر و ئاژەڵداری و هەنگ و ماس���ی و هەر جۆرە 

وەبەرهێنانێك لەو بوارانەدا.
4. درێژەدەدەین بە جێبەجێكردنی یاسا و رێكارەكانی تەملیككردنی 
زەوییە كشتوكاڵییەكان و چارەس���ەركردنی كێشەكانی موڵكداری 
زەوییە كشتوكاڵییەكان و رێگرتن لە بەكارهێنانی ناپێویستی ئەو 

زەوییانە بۆ مەبەستی ناكشتوكاڵ. 
5. دوای هەڵمەت���ە فراوانەكان���ی ئاوەدانكردنەوەو گەش���ەپێدانی 
گون���دەكان و پاش ئ���ەوەی خزمەتگوزارییەكان���ی وەك رێگاوبان 
و نەخۆش���خانە و قوتابخانە بۆ زۆربەی ه���ەرە زۆری گوندەكانی 
كوردستان دابینكران، لەمەودواش بەردەوام دەبین لەو هەڵمەتەدا 
و ئ���ەوەی ماوە جێبەجێ���ی دەكەین بەرەو گەیش���تن بە ئامانجی 
نەهێشتنی جیاوازی لە نێوان شار و لادێ كە هەم دەبێتە باشترین 
هاندەر بۆ پیشكەوتنی كشتوكاڵ، هەم ئەجردانەوەی گوندنشینانی 
كوردستانە كە هەمیشە پشتوپەنای شۆڕش و پێشمەرگە بوون لە 

رۆژە سەختەكانی خەباتدا.

پێنجەم: پیشەسازی

ژمارەی پرۆژەكانی پیشەس����ازی )105( پرۆژەن لەهەر سێ پارێزگاكەدا بە 
سەرمایەی نزیكەی )4 ملیار دۆلار(. 

سەرمایە بە ملیۆن ژمارەی پرۆژەشار
دۆلار

پرۆژە 
تەواوبووەكان

421،28319هەولێر
292،33115سلێمانی
3416414دهۆك
كۆی 
1053،77848گشتی

وەبەرهێنانی پیشەس����ازی لە بوارەكانی كەرەس����تەی بیناسازی و ئاسن و 
كارەبا و بەرهەمەكانی شیر و دروستكردنی دەرمان و خواردنەوە گازییەكان 
و ش����ەربەت و ئاوی كانزای����ی و چەندینی دیكەیە. زۆرب����ەی ئەم پرۆژانە 

خۆماڵین و بەشێكیان وەبەرهێنانی هاوبەش و بیانین.
پێش����ڤەچوونی كەرتی پیشەس����ازی ئەگەرچی هەنگاوی كەمتری ناوە لە 
بوارەكانی دیكە بەڵام بەش����ێوەیەكی رێژەیی ئەم پێشڤەچوونە بەرچاوە و 

ئومێدی زیاتری لێ دەكرێ.

ئەم خش����تەیەی خوارەوە چەند زانیارییەكی س����اڵی 2012 لەسەر ژمارەی 
كارگەكانی پیشەسازی لە هەرێمی كوردستاندا دەخاتە روو:

ژمارە لە ساڵی سێكتەرەكان
2012

رێژەی گەشەكردن بە 
بەراورد لەگەڵ ساڵی 2004

كارگەكانی 
160%2794پیشەسازی

180%24255كرێكار
سەرمایە

233%2294)ملیار دینار(

10548كۆی گشتی

یەكێك لە دەرهاوێش����تە گرنگەكانی پێش����ڤەچوونی كەرتی پیشەس����ازی 
دروستبوونی دەرفەتی كارە بۆ هێزی كاری هەرێمی كوردستان و لە نێوانی 
ساڵی 2004 تا 2012 رێژەی زیادبوونی كرێكار كە لەسەر كارن 180% بووە 

كە ئەمە رێژەیەكی زۆرە و رۆڵی لە كەمكردنەوەی رێژەی بێكاری هەیە.
لیستی پارتی دیموكراتی كوردستان كار لەسەر هەرچی زیادبوونی ژمارەی 
كارگەكانی پیشەس����ازی دەكات بە تایبەتیش ئەو سێكتەرانەی كە لەگەڵ 
خواس����تی بازاڕی كوردستاندا دەگونجێن و كەرەستەی خاویان لە هەرێمدا 

دەستەبەردەبن و توانای كێبڕكێیان لەگەڵ بەرهەمی دەرەوەدا دەبێ.

شەشەم: بارزگانی

لە س���اڵانی پێش���وودا كە پارتی دیموكراتی كوردستان لەگەڵ 
هاوپەیمانەكانی���دا هەرێم���ی كوردس���تانی بەڕێوە ب���ردووە، لە 
بازرگانیدا گەش���ەكردنێكی بەردەوام رووی���داوە و لەكاتێكدا كە 
لە س���اڵی 2004 دا بڕی ئاڵوگ���ۆڕی بازرگانی لە نێوانی هەرێمی 
كوردس���تان و وڵاتان���ی جیهان تەنیا 4،224 ملیار و دوو س���ەد 
بیس���ت و چوار ملیۆن دۆلار بوو، لە س���اڵی 2012 دا گەیش���تە 
14،889 ملیار و هەشت سەد و هەشتا و نۆ ملیۆن دۆلار كە بە 

رێژەی )252%( زیادی كردووە.
هەروەه���ا بەپێ���ی ئامارەكانی وەزارەت���ی پلاندانانی حكومەتی 
هەرێ���م، پرۆژەكانی وەبەرهێنان لە بواری بازرگانیدا، بریتییە لە 
73 پرۆژە. 66 یان خۆماڵی و 2 هاوبەش و 5 پرۆژەیان بیانین.

بازرگانی س���ەرچاوەیەكی ئاب���ووری گرنگ���ە و لەبوژاندنەوەی 
كۆمەڵگادا بەش���ێوەیەكی كارا بەش���داری دەكات. بۆیە لیستی 
پارتی دیموكراتی كوردس���تان بایەخ���ی زۆر بەم كەرتە زیندووە 
دەدات و دەیەوێت لە رێی دانانی یاس���ا و بڕیارەكانەوە جووڵەی 

زیاتر و دروستتر بدات بەم بوارە. لەم پێناوەدا كاردەكات بۆ:
1- دامەزراندنی ناوچەی بازرگانی ئازاد لە مەرزە س���ەرەكییەكان 

و دەڤەری دیكە لە هەرێمی كوردستاندا.
2- دەركردنی هەموو ئەو یاس���ا و بڕیارانەی پەرە بە فەرمانگەی 

چاودێری بازرگان���ی و دەزگای پێوانەكردن و كۆنترۆڵی جۆریی 
دەدەن و كارایان دەكەن. 

3- هەمواركردن���ەوەی هەموو ئ���ەو یاس���ایانەی پەیوەندیدارن 
ب���ە بازرگانی ناوخ���ۆ و دەرەوە، لەوانە: یاس���اكانی بازرگانی، 
كۆمپانیاكان، یەكێتی گش���تی ژووری بازرگانی و پیشەس���ازی، 

هاوردەكردن و هەناردە و هی دیكە.
دەركردنی هەموو ئەو یاس���ا و بڕیارانەی هاوسەنگی لەتەرازووی 
بازرگانی و تەرازووی پێدراوەكاندا دەكات و بەرهەمە نیشتمانییەكان 

لە كێبڕكێ دەپارێزن بەتایبەتیش لەگەڵ وڵاتانی دراوسێدا.

حەوتەم: گەشتوگوزار

لەب���ەر ئەوەی كوردس���تان ناوچەیەكە بنەماكانی گەش���تیاری لە 
سروشت و ش���وێنەوار و ئاس���ەواری ئایینی تێدایە، بۆیە لیستی 
پارتی دیموكراتی كوردستان بۆ پەرەپێدانی ئەم بوارە كار دەكات.
لە ماوەی س���اڵانی رابردوودا، پارتی دیموكراتی كوردستان لەگەڵ 
هاوپەیمانەكانی ل���ە حكومەتی هەرێم بایەخێكی زۆری بەم كەرتە 
گرنگە داوە. كۆی ژمارەی پرۆژە گەشتیارییەكانی وەبەرهێنان 79 
پرۆژەیە جێبەجێكراون بە گوژمەی 1ملیار و 952 ملیۆن دۆلار كە 
دەكاتە 8% ی كۆی سەرمایەی وەبەرهێنان و لەم پرۆژانەدا براندی 

ناسراوی ناوچەكە و جیهان بەشدارن.

سەرمایە بە ژمارەی پرۆژەشار
ملیۆن دۆلار

پرۆژە 
تەواوبووەكان

428196هەولێر
106200سلێمانی
275135دهۆك

791،95211كۆی گشتی
ئەركی سەرش���انی لیس���تی پارتی دیموكراتی كوردس���تانە كە لە 
قۆناغی داهاتوودا بە وردی چاودێری جێبەجێكردن و تەواوكردنی 

ئەم پرۆژانە بكات و سیاسەتگەلێك پێشنیار بكات كە پەرەی زیاتر 
بەم كەرتە بدات لە رێی:

1. دەركردن���ی بڕیار و رێنمایی تایبەت بە كێوماڵ كردنی هەرێمی 
كوردستان بۆ دیاریكردن و پۆلین كردنی ناوچە گەشتیارییەكان لە 

هەرێمدا و سازكردنیان وەك سەرەتا بۆ بەكارهێنانیان.
2. دەرك���ردن و هەمواركردن���ی هەم���وو ئەو یاس���ا و بڕیارانەی 
پەیوەندیدارن بە پش���تگیری كردن و هاندانی سەرمایەگوزاریی لە 
كەرتی تایبەتی گەش���تیاریی بە جۆرەكانی گەش���تیاری هاوینە و 

زستانە و ئایینی و شوێنەواریی.

هەشتەم: نیشتەجێبوون 

زۆربوونی حەشیمەت و گەشەكردنی خواستەكانی هاوڵاتی و پێشكەوتنی 
گوزەران و س����ەركەوتنی داهاتی تاكەك����ەس و گۆڕانكارییەكان لە 
پێكهاتەی خێزان لە كۆمەڵگای كوردس����تاندا، هۆكاری كاریگەرن بۆ 
زیادبوونی داوای هاوڵاتی بۆ یەكەی نیش����تەجێبوون. سەرباری ئەم 
هۆكارە خۆییانەیش زۆربوون����ی ژمارەی ئەو هاوڵاتییە عێراقییانەی 
لە ناوچەكانی دیكەی عێراقەوە لە ترس����ی تیرۆر و شەڕی مەزهەبی 
و ئایینی و قەڵاچۆكردنی یەكتر بەرەو هەرێمی كوردستان هەڵدێن. 
لەلایەك����ی تریش����ەوە زۆربوونی ژم����ارەی كۆمپانی����ا و بوارەكانی 
س����ەرمایەگوزاریی بیانی لە هەرێمدا كە لەگەڵ خۆیاندا ژمارەیەكی 
زۆریان لە كارمەندان و هەڵس����وڕاوان و كرێكارانیش����یان هێناوەتە 
ن����او هەرێمەوە و كۆی ئەمانەیش پێویس����تیان بە یەكە و ش����وێنی 
نیش����تەجێبوونە. بۆی����ە ئەركی پارت����ی دیموكراتی كوردس����تان و 
هاوپەیمانەكان����ی ب����ووە كە لە س����اڵانی رابردوودا ب����ە بەرنامە و 

ستراتیژێكی گشتگیرەوە لەگەڵ ئەم پێدراوەدا مامەڵە بكەن.
ه����ەوڵ و هەڵمەتەكانی حكومەتی هەرێم لەم بوارەدا بە ئەنجامێكی 
ئەرێنی ئەوتۆ گەیش����تووە كە دەكرێت بە گەش����بینییەكی زۆرەوە 
بڕوانین����ە چارەس����ەریی یەكج����اری ئ����ەم گرفتە لە كوردس����تاندا. 
دابەش����كردنی زەوی نیشتەجێبوون و دابینكردنی قەرزی خانوبەرە، 
ئاوەدانكردن����ەوەی گون����دەكان و دابینكردنی س����ولفەی عەقاری و 
قەرزی سندوقی نیشتەجێبوون، دابینكردنی سولفە بۆ گوندنشینان، 

زیادكردنی بڕی س����ولفەكان، قۆناغ بە قۆناغ خانوودروستكردن بۆ 
كەس و كاری شەهیدان و ئەنفالكراوان، وەبەرهێنانی گەورەو فراوان 
لە بواری بیناس����ازی و نیش����تەجێبوون لە سەرئاس����تی سەرمایەی 
خۆماڵ����ی و وەبەرهێنان����ی بیانی، ه����اوكات دروس����تكردنی دەیان 
هەزار یەكەی نیش����تەجێبوون لە لای����ەن وەزارەتە پەیوەنددارەكانی 
حكومەتەوە، دابینكردن����ی خزمەتگوزاریی خێرا و بێ دواكەوتن بۆ 
هەموو پرۆژەكانی نیشتەجێبوون، تەرخانكردنی بەشێك لەو شوققە 
و یەكان����ە بۆ هەژار و كەم دەرامەت����ان، هاندانی وەبەرهێنەران كە 
لە پرۆژەكانی خۆیاندا رەچاوی خواس����ت و ویستی لاوان و خێزانە 

نویێەكان بكەن. 
سێكتەری نیشتەجێبوون )166( پرۆژەی لە پرۆژەكانی وەبەرهێنان 
بەركەوتووە بە گوژمەی نزیكەی )13 ملیار و 657 ملیۆن دۆلار( كە 

)150هەزار و 205( یەكە دەگرێتە خۆ.

سەرمایە بە ژمارەی پرۆژەشار
ملیۆن دۆلار

سەرجەمی 
یەكەكان

828،94581،825هەولێر
442،55232،000سلێمانی
402،55236،380دهۆك

16613،657150،205كۆی گشتی

ل���ەم پرۆژانەدا )81 ه���ەزار و 452( دانەیان خانوون. )54 هەزار 
و 251( ش���وقە و )14 هەزار و 502( ڤێلان. بەپێی زانیارییەكانی 
دەس���تەی وەبەرهێنان لە كۆی گشتی ئەم پرۆژانە نزیكەی )31( 
پرۆژەیان تەواو بووەكە كۆی گش���تی یەكەكانی نیش���تەجێبوونی 

تەواو بوو )27 هەزار و 570( دانەیە. 
بەپێی یاس���ای ژمارە )7( ی ساڵی 2008 و یاسای هەمواركراوی 
ژمارە )16(ی س���اڵی 2011 كە تایبەتن بە دروس���تكردنی یەكەی 
نیش���تەجێبوون بۆ هاوڵاتیانی كەم دەرامەت و دەرامەت سنووردار 
تا ئێس���تا كۆی ئەو یەكە نیش���تەجێیانەی دروستكراون ژمارەیان 

)20 هەزار و 884( دانەیە. 
هەم���وو ئەمانە لە ماوەی س���اڵانی رابردوودا تا ئاس���تێك گرفتی 
نیش���تەجێبوونی چارەس���ەركردووە، بەڵام تەواوكردنی ئەوەدوای 
پرۆژەكان دەبێتە یەكێك لە ئەركەكانی لیس���تی پارتی دیموكراتی 
كوردستان و لە پەرلەمانی داهاتوودا بە وردی بەدواداچوونیان بۆ 
دەكات. هەروەها لیستی پارتی دیموكراتی كوردستان لە بەرنامەیدایە 
لە چوار س���اڵی داهات���وودا درێژە بەم هەڵمەتە ب���دات تا گرفتی 
نیش���تەجێبوون بە یەكجاری بنەبڕدەبێت، لەو سیاسەتەشدا زیاتر 
بایەخ بە دابەشكردنی عادیلانەی پرۆژە و یەكەكانی نیشتەجێبوون 
دەدات بەس���ەر ناوچە جیاجیاكانی هەرێ���م و دابینكردنی یەكەی 
نیش���تەجێبوونی گونجاو بۆ لاوان كە ژیانی نوێ پێكدێنن و ماڵی 

نوێ دادەمەزرێنن. 
لە پرۆژەكانی نیشتەجێبووندا، جگە لە خانووبەرە هەروەها داینگە 

و باخچەی س���اوایان و قوتابخانە و بنكەی تەندروستی و مزگەوت 
و یاری���گا و باخچە و س���ەنتەری رۆش���نبیری و بنكەی پۆلیس و 
پێشكەشكردنی خزمەتگوزارییەكانی شەقام و ئاووئاوەڕۆ و كارەبا 
و سەوزایی و ماركێت هەن. بەڵام لە هەندێك لەو پرۆژانەدا هەموو 
ئەم خزمەتگوزارییە گش���تی و كۆمەڵایەتییانە دەستەبەر نەكراون 
و س���ەرپێچی كراوە لە نەخشەی بنەڕەتی پرۆژەكان كە پێویستە 
حكومەتی هەرێم لێپێچینەوە لەو سەرپێچییانە بكات و ئێمەیش لە 
لیس���تی پارتی دیموكراتی كوردستان بە دواداچوونی تەواو بۆ ئەم 

كەیسانە دەكەین.

نۆیەم: خزمەتگوزارییەكانی ژێرخان 

سێكتەرە گرنگەكانی ژێرخان بریتین لە كارەبا، ئاوو ئاوەڕۆ، گواستنەوە 
و گەیاندن ش����ارەوانی و ئاوەدانكردنەوە و نیش����توجێبوون. كە هەر 
یەكێكیان راس����تەوخۆ پەیوەندی بە ژیانی رۆژانەی خەڵكەوە هەیە و 
بە كۆی گش����تی دەبنە ژێرخان بۆ هەر پێشكەوتنێكی كۆمەڵایەتی و 
سیاس����ی و ئابووری. بۆیە بایەخی زۆریان لە بەرنامەی لیستی پارتی 

دیموكراتی كوردستاندا هەیە.
أ: سێكتەری كارەبا

كوردس����تان لە هەرێمێك����ی تاریكی بێ كارەباوە ب����ووە هەرێمێك كە 
زۆرترین بوارەكانی ژیان تێیدا پش����ت بەكارەبا دەبەس����تێت و رێژەی 
بەكارهێنانی كارەبا لە لایەن هاوڵاتیانەوە چەند جار بەرامبەری جارانە.
كێشەی كارەبا یەكێك بووە لە كێشە قورسەكانی هەرێمی كوردستان 
و رۆژ ل����ە دوای رۆژی����ش لەگ����ەڵ زیادبوون����ی حەش����یمەت و كار و 
جموجۆڵی ئابووری و ئاوەدانكردنەوە و فراوانبوونی شارەكان و پرۆژە 
جۆراوجۆرەكان، پێویس����تی هەرێم بۆ كارەبا چەند ئەوەندە زیاد بووە 
و كێشەكەیان قورستر كردووە. لەكاتێكدا بەرزترین رادەی پێداویستی 
كارەبا لە س����اڵی 2006دا تەنیا 1457 میگاوات بوو، لە ساڵی 2012دا 
گەیشتە 3488 مێگاوات و حكومەتی هەرێم توانیویەتی لەم پێداویستییە 
2700 مێگاوات بەرهەمبهێنێ و لەس����ەر راس����پاردەی جەنابی سەرۆك 
بارزانی، حكومەتی هەرێم توانی پلان بۆ چارەسەركردن و بەستنەوەی 
تۆڕی كارەبای ناوچە كوردس����تانییەكانی دەرەوەی هەرێم بە هەرێمی 

كوردس����تانەوە جێبەجێ بكات، بەمەیش كێش����ەی بەشێكی بەرچاوی 
ئەو ناوچانە چارەسەر كرا. لەوەیش زیاتر لە مانگی 6ی ساڵی 2012 
دا بڕی 50 مێگاوات كارەبا درا بە پارێزگای موس����ڵیش. شانبەش����انی 
ئەم بەرهەمهێنانە بەردەوام زیادبووە، تۆڕی بەس����تنەوەی و گەیاندنی 
كارەبا بۆ هەموو ناوچەو گوند و شاروش����ارۆچكەكانی هەرێم یەكێكی 
دیكەیە لە س����ێكتەرە گرنگەكانی ئەم بوارە. هەرێم ئێس����تا خاوەنی 
ژمارەیەكی زۆری وێس����تگەكانی )33 و 132( كەیڤییە و وێستگەكانی 
مۆبایلە كە ژمارەیان دەگاتە 162 وێستگە و نزیكەی 5781 كێلۆمەتر 
لە هێڵی گواس����تنەوە. پرۆژەكانیش لە سەكتەری گواستنەوەی كارەبا 
هەر بەردەوامە و توانراوە تەواوی ئەو گوندانەی دهۆك كە ئاوەدانن و 
ژمارەیان 827 گوندە كارەبایان بگەیەنرێتێ و لە پارێزگای هەولێریش 
1115 گون����د كارەب����ای بدرێتێ و تەنیا 59 گوند م����اوە كە بە رێگای 
مولیدە كارەبایان بۆ دابین دەكرێ. لە پارێزگای س����لێمانیش توانراوە 

كارەبا بگەیەنرێتە 1300 گوند و هەوڵەكانیش بەردەوامە. 
ب����ۆ خۆ ئامادەكردن بۆ ئەو گەش����ەكردنە خێرا و گەورەیەی لە بوارە 
جیاجیاكانی ژیانی گش����تی و كار و بەرهەم و وەبەرهێنان لە هەرێمی 
كوردستاندا بەڕێوەیە، جگە لەوەی كە دەست كراوە بە جێبەجێكردنی 
پ����رۆژەی دانان و بەكارهێنانی پێوەری زی����رەك كە بڕی بەكارهێنانی 
500 مێگاوات كارەبا لەلایەن هاوبەشانەوە كەمدەكاتەوە، هاوكات پارە 
و بودجەیەكی زۆریش بۆ حكومەت دەگەڕێنێتەوە. هەروەها حكومەتی 
هەرێم قۆناغی 5 و 6 بەرهەمهێنانی كارەبا و تۆڕەكانی بەس����تنەوەی 
دەس����ت پێكردووە كە 56 وێستگە و 37 مۆبایل و 760 كێلۆمەتر لە 

هێڵی گواس����تنەوە لە خۆ دەگرێ. بۆ خۆ ئامادەكرنیش بۆ قۆناغی 7 
كە بە گەورەترین قۆناغ دادەنرێ و تێیدا 77 وێستگە دروست دەكرێ 

و 1350 كیلۆمەتر لە هێڵی گواستنەوە دەگرێتەوە.
لەبەر رۆشنایی ئەو زانیارییانە دروستە كە بگوترێ لە ماوەی ساڵانی 
حوكمڕانێتی پارتی دیموكراتی كوردستان و هاوپەیمانەكانیدا، هەنگاوی 
شایانی باس نراون بۆ چارەسەركردنی كێشەی كارەبا. ئەركی لیستی 

پارتی دیموكراتی كوردستانە:
1. بە وردی چاودێری جێبەجێكردنی ئەم پلان و قۆناغانە بكات.

2. دەركردنی یاس����ا و تەرخانی بودجەی پێویس����ت بۆ پەرەپێدان و 
فراوانكردنی خزمەتگوزارییەكانی كارەبا.

3. تەواوكردنی پرۆژەی دانانی پێوەری زیرەك.
4. كەمكرنەوەی نرخی یەكەی كارەبا بۆ هاوڵاتیان.

ب: سێكتەری رێگاوبان
ئەم سێكتەرە كە شادەماری پێكەوە گرێدانی شارو شارۆچكە و گوند 
و هەموو چالاكییە ئاب����ووری و ژیارییەكانە لەناوخۆدا و ناوخۆیش بە 
دەرەوە، جێی بایەخی زۆری دوێنێ و ئەمڕۆ و س����بەی لیستی پارتی 

دیموكراتی كوردستانە.
جێی شانازی پارتی و سەربەرزییەتی كە لەماوەی حوكمڕانێتی خۆی 
و هاوپەیمانەكانیدا، هەرێمی كوردس����تانی كاولكراوی بێ رێگاوبان و 

پرد، پەرەسەندنی شایانی باسی بە خۆوە بینیوە.
داتاكان بۆمانی دەس����ەلمێنن ك����ە چەندها پرۆژەی س����تراتیژی لەم 
ب����وارەدا جێبەجێ كراون و چەندی تریش بەڕێوەن. كۆی ئەم پرۆژانە 

لە ماس����تەرپلانی تۆڕی رێگاوبانەكانی هەرێمی كوردستاندا هەیە كە 
بارودۆخی رێ و بان و پرد و تونێلەكانی ئێستای هەرێم دیاری دەكات 
و دەستنیشانی پێداویس����تییەكانی هەرێم لە رووی دروستكردنیانەوە 
تاكو ساڵی 2030 لە چوارقۆناغدا كە هەر قۆناغێكی 4 ساڵ دەخایەنێ 
و دروستكردنی رێگای دوو ساید و یەك ساید و پرد و تونێل دەگرێتەوە.

ئەركی لیستی پارتی دیموكراتی كوردستانە:
1. لە نزیكەوە چاودێری جێبەجێكردنی ئەم ماستەر پلانە بكات.

2. هانی حكومەتی هەرێم و كەرتی تایبەت و وەبەرهێنان بدات كە لە 
كاتی دیاریكراودا، پرۆژە دیاریكراوەكان تەواو بكەن. 

3. ئەنجامدانی پرۆژەی های وەی لەنێوانی هەموو شارەكانی هەرێم و 
خاڵە سنوورییەكان.

4. دروستكردنی هێڵی ش����ەمەندەفەر بۆ پێكەوە بەستنی شارەكانی 
هەرێم بە بەغداد و كەركووك لەلایەك و گرێدانەوەیان بە تۆڕی توركیا 

لە لایەكی ترەوە.
ج: سێكتەری گواستنەوەو گەیاندن

لە ماوەی ساڵانی رابردوودا هەرێمی كوردستان پەرەسەندنی گەورەی 
لە س����ێكتەری گواستنەوە و گەیاندندا كردووە و ئێستا هەرێم لە رێی 
دوو فڕۆكەخان����ەی نێودەوڵەتی هەولێر و س����لێمانییەوە بە جیهانەوە 
بەس����تراوەتەوە و فڕۆكەخانەی دهۆكیش لە تەواو بووندایە. ئەمەیش 
هۆكارێكی گرنگە لە گەشەكردن و پێشكەوتنی هەرێم بەگشتی لە رێی 
جموجۆڵی گەرم و خێرای بازرگانی و وەبەرهێنان و گەش����تیارییەوە. 
ئەوە وێڕای ئەوەی كە كارئاسانی و دڵنەوایی زۆری سیاسیش بە وڵاتانی 

جیهان بەخش����یوە بۆ كردنەوەی قونسڵخانە و نوێنەرایەتییەكانیان لە 
هەرێمدا و رێگای لەبەردەم گرێدانی دەیان كۆنگرەی جیهانی و ئیقلیمی 
سیاسی و ئابووری و تەندروستی و پەروەردەیی و چالاكی هونەری و 
كولتووریدا ئاسان و مەیسەر كردووە. هاوكات خەڵكی كوردستانیشی 
بە دەرەوە بەس����تەوە و ئەو دیوارە پۆڵایینەی رووخاند كە لە نێوانی 
هاوڵاتیانی كوردستان و دەرەوەدا هەبوو. بۆ روون كردنەوەی زیاتری 
پەرەسەندنی ئەم سێكتەرە دەكرێ تەماشای ئەم خشتە بەراوردكارییە 

بكەین لە نێوانی ساڵی 2006 و 2012 دا: 

خزمەتگوزاریی 
زیادبوونساڵی 2012ساڵی 2006فڕۆكەخانەكان

ژمارەی فڕۆكەی 
313457782644هاتوو

ژمارەی فڕۆكەی 
313757762639رۆیشتوو

ژمارەی گەشتیارانی 
128611503855375244هاتوو

ژمارەی گەشتیارانی 
131498488429356931رۆیشتوو

د: سێكتەری سووتەمەنی:
لە بواری سووتەمەنیدا كاردەكەین بۆ زاڵبوون بەسەر ئەو گرفتانەدا كە 
هەندێكجار دەبنە هۆی بەرزو نزمی نرخی سووتەمەنی لە بازاڕەكاندا 

ئەویش لە رێی:
1. كاركردن بۆ باشتركردنی كوالیتی بەرهەمە پاڵاوتوەكانی خۆماڵی 

و زیاتركردنی توانای بەرهەمهێنانیان.
2. دابەش����كردنی نەوت وەكو پێویس����تییەكی ژیاری بە شێوەیەكی 

شارستانی و بە بڕێكی زیاتر بەسەر هاوڵاتیاندا.
3. گەیاندنی گاز بە ماڵان لە رێی تۆڕی دابەشكردنەوە.

4. كۆنترۆڵكردنی نرخ و كوالیتی سووتەمەنی.
هـ: سێكتەری شارەوانی:

ئەم سێكتەرە رووبەڕووە لەگەڵ ئەو كێشانەدا كە هەر ئێستا بوونەتە 
كێشەی جیهانی بەتایبەتی لەوانەدا كە پەیوەندیدارن بە دابینكردنی 
ئاوی پاك بۆ خواردنەوە و بەكارهێنانی مرۆیی و دروستكردنی ئاوەڕۆ 
و پاككردنەوەی شاروشارۆچكە و گوندەكان و دەڤەرەكان لە خۆڵ و 
خاش����اك و پاشەڕۆ لە پێناوی پاراستنی ژینگە بە گشتی و ژینگەی 
ژیان����ی مرۆڤ بە تایبەت����ی. بۆیە پارتی دیموكراتی كوردس����تان بە 
بایەخێك����ی زۆرەوە كار بۆ پەرەپێدانی پرۆژەكانی ئەم س����ێكتەرە و 

فراوانكردنیان دەكات.
كێش����ەی كەم����ی ئاوی پاكژ لە ش����ارە گ����ەورەكان و ش����ارۆچكە و 
گوندەكانیش����دا تا رادەیەكی بەرچاو چارەسەركراون و لە ئایندەشدا 

بایەخی زیاتر و بەردەوام بەم بوارە دەدرێت.

ئەركەكانی دروس����تكردنی ش����ەقام و پرد و تونێ����ل و قیرتاوكردن و 
كۆنكرێت كردنی كۆڵانەكان و رێكخستنی چوارڕییانەكان. دروستكردنی 
باخچە و پارك و ناوچەكانی سەوزایی و چاندنی دارو درەخت و گوڵ 
و گوڵزار لە ش����وێنە جۆراوجۆرەكان و ناوەندی ش����ەقامەكان. دابین 
كردنی زەوی و زار بۆ پرۆژەكانی وەبەرهێنان و گەشتیاری و كارگەكان 
و پیش����ەوەران و دابەشكردنیان بە س����ەر هاوڵاتیاندا. ئامادەكردنی 
ماس����تەرپلان بۆ فراوانكردنی شاروش����ارۆچكەكان و دابەش����كردنی 
رووبەرەكانیان بەس����ەر خانوبەرە و خزمەتگوزارییە گش����تییەكاندا و 
گرنگیدان بە ش����وێنەوارە دێرینەكان و پاراستن و نۆژەنكردنەوەیان، 
دەكەونە ناو ئەم س����ێكتەرەوە كە پارتی دیموكراتی كوردس����تان بە 
بەش����ێكی گرنگی ئەركی خۆی دەزانێ و كار دەكات بۆ پەرەپێدان و 

دەستكەوتی زیاتر تێیدا.
هەرێمی كوردستان بە هۆی سیاسەتی فەرامۆشكردن و كاولكردنەوە، 
لەم س����ێكتەرەدا زیانی زۆری پێگەیەنراوە و لە ئاس����تی هەرە نزمیدا 
خزمەتگوزاری و پرۆژەی بۆ دابین كراوە. بەڵام لەسایەی حوكمڕانێتی 
خۆماڵیدا و بە كاری بەردەوامی حكومەتی هەرێم كە پارتی دیموكراتی 
كوردستان و هاوپەیمانەكانی بەڕێوەیان بردووە، دەستكەوتی شایانی 
باس هاتوونەتە دی. هەر بۆ نموونە لە نێوانی س����اڵی 2003 تا 2012 

ئەم كارانە ئەنجام دراون:

كۆی گشتیبابەت
قیرتاوكردنی شەقام و 

94،797،142 مەتر دووجاكۆڵانەكان

13،763،546 تەنفڕێدانی خۆڵو خاشاك
9،678،132 مەتر دووجادروستكردنی باخچە

6،540،051مەتر دووجاكۆنكرێت كردنی كۆڵانەكان
6،519،751 مەتردروستكردنی تۆڕی ئاو

6،511،872 مەتردروستكردنی تۆڕی ئاوەڕۆ
18 دانەدروستكردنی بەرزە پرد و تونێل

بێگومان لەگەڵ پەرەسەندنی ژیان و فراوانبوونی شارو شارۆچكەكان 
و زیادبوونی دانیشتوان و زۆرتربوونی پێداویستی و داخوازییەكانیان 
لەم بوارانەدا و ئەركی پاراستنی ژینگەی كوردستان، كێشەكانی ئەم 
س����ێكتەرە بە زیندوویی دەمێننەوە و ب����ەردەوام دەبێ كاری زیاتر و 
زیاتر بكرێن بۆ پێڕاگەیش����تن بە چارەسەركردنیان و جێبەجێ كردنی 
ئەو پرۆژانەی لە نوێوە دەبنە پێویستی هاوڵاتیان. بۆیە لیستی پارتی 
دیموكراتی كوردس����تان هەموو ئەوانە دەخات����ە بەرنامەی خۆیەوە و 
بەردەوام لە پەیوەندی راستەوخۆدا دەبێ لەگەڵ هاوڵاتیان بۆ زانینی 
داخوازییەكانی����ان لەم بارەیەوە بۆئەوەی ب����ە هەماهەنگی و هاندانی 

حكومەت����ی هەرێم و كەرتی تایبەت بۆ خەڵكی كوردس����تانی بهێنێتە 
دی. لیستی پارتی كار دەكات لەپێناوی:

1. فراوانكردنی شارەكان بەپێی پلانی زانستی و پێداویستی هەنووكەیی 
و درێژخایەن لەگەڵ دابینكردنی هەموو خزمەتگوزارییەكانی شەقام و 

كۆڵانی قیرتاوكراو و كارەبا و ئاوو ئاوەڕۆ و ناوچەی سەوزایی.
2. بایەخدان بە ش����اری ستوونی و هاندانی هاوڵاتیان بۆ ژیان بەسەر 

بردن لە ئاپارتماندا.
3. كاراكردنی هەموو ئەو یاس����ا و بڕیار و رێنماییانەی ئاوی پاكژ لە 
زیادە سەرفكردن و بە هەدەردانی دەپارێزن و وەرگرتنی كرێی ئاوی 

سەرفكراو رێكدەخات و سزای سەرپێچی كارانی دەدات.
4. تەواوكردنی پرۆسەی گەڕانەوە بۆ گوندەكان لە رێی ئاوەدانكردنەوە 
و دابین كردنی پێویس����تییەكانی ژیان����ی هاوچەرخانە و كاركردن لە 

كەرتی كشتوكاڵ و بەرهەمهێنان بەشێوازی زانستی و هاوچەرخ.
5. دانانی یاس����ای تایبەت بە س����ەپاندنی دروس����تكردنی رووبەری 
سەوزایی لەناو خانووبەرە و ئاپارتمان و كۆڵان و شەقام و بەردەمی 

دوكان و ماركێتەكان و سزادانی هەموو ئەوانەی سەرپێچی دەكەن.
6. دانانی سس����تمی ریس����ایكلین بۆ رزگاربوون لە خۆڵ و خاشاك و 

سوودوەرگرتن لێیان.

دەیەم: پەروەردەو خوێندنی باڵا

ب���واری پەروەردە و خوێندن یەكێك بووە لەو بوارانەی كە گرنگی 
زۆری پێدراوە، بە تایبەت لە دوای دامەزراندنی حكومەتی هەرێمەوە 
لە س���اڵی 1992، كار بۆ ئەوە كراوە كە ئەو بوارە پەكی نەكەوێت 
و نەوەس���تێت، هەرچەندە ئەوكات ژمارەی قوتابخانە و پەیمانگا 
و كۆلێ���ژ و زانكۆكان لەچاو پێداویس���تی و گرنگی بوارەكەدا زۆر 
كەم بووە و ئاس���تی زانستی و سیستەمی پەروەردەیی و خوێندن 
و فێركردن زۆر پاشكەوتوو بوو، بەڵام لە ماوەی ساڵانی )1992-
2013( ل���ە بواری باخچەی س���اوایانەوە تا پەیمان���گا و زانكۆكان 
بەش���ێوەیەكی بەرچاو گەش���ەیان كردووە پایەكانی پەروەردە و 
خوێن���دن لە پرۆگرامی خوێندن، سس���تمی خوێندن، مامۆس���تا، 
ئیدارە و باڵاخان���ەوە گۆڕانكاری ئەرێنی زۆری���ان تێدا روویداوە. 
بەرزكردنەوەی توانای مرۆی���ی، دابینكردنی تەكنەلۆژیای خوێندن 
و زانیاری، بەكارهێنانی كۆمپیوتەر، برەودان بە بزاڤی وەرزش���ی 
و هونەریی، بەرزكردنەوەی ئاس���تی زانستی مامۆستایان لە بارەی 
جۆری وانە وتنەوە و پەیوەندیكردنی دیموكراسییانە بە قوتابییەوە، 
بەرزكردنەوەی ئاس���تی سەرپەرشیارانی پەروەردەیی و پسپۆری و 
سوود وەرگرتن لە ئەزمونی پێشكەوتووی وڵاتان و دەستپێكردنی 
سس���تمی خوێندنی خێرا ئەو كایانەن كە پەرەس���ەندنی شایانی 
باس���یان بە خۆوە بینیوە. هەموو ئەمانەیش پابەندبوون بووە بەو 

بەڵێنانەی پارتی دیموكراتی كوردستان بە دەنگدەرانی داوە.

تەنیا لە ماوەی چوار ساڵی رابردوودا ئەم پێشكەوتن و پەرەسەندنانە 
لە بواری پەروەردە و خوێندندا روویانداوە:

پەرەس���ەندنی ژمارەی قوتابیان بە پێ���ی قۆناغەكانی خوێندن لە 
چوار ساڵی رابردوودا:

ژمارەی قوتابی بە ملیۆنساڵی خوێندن
2009-20081،339،545
2013-20121،669،201

لە ماوەی 4 س���اڵی خوێندنی رابردوودا 329 هەزار و 656 قوتابی 
زیادی كردووە. ئەم زیادبوونە پێویستی بە دروستكردنی بینایەی 
زیاتری قوتابخانە و زیادبوونی مامۆس���تا و كارمەند و كتێبەكانی 

پرۆگرام و كەلوپەل و پێویستییەكانی دیكەی خوێندن هەبووە.
زیادبوونی ژمارەی بینایەی خوێندن:

ساڵ

یان
ساوا

ی 
خچە

با

تی
ەڕە

بن

یی
ادە

ئام

یی
شە

پی

نگا
یما

پە

ێرا
 خ

نی
كرد

فێر

تی
گش

ی 
كۆ

2009-200819844946533328765482
2012-201135645988163228915921

لەماوەی 4 س���اڵی راب���ردوودا 439 بینایەی خوێندن لە ئاس���تە 
جیاجیاكانیدا زیاد بوون. واتە س���اڵانە ب���ە تێكڕایی 109 بینایەی 

نوێ بۆ خوێندن دروستكراوە.
زیادبوونی ژمارەی مامۆستایان:

ساڵ

یان
ساوا

ی 
خچە

با

تی
ەڕە

بن

یی
ادە

ئام

یی
شە

پی
نگا

یما
پە

ێرا
 خ

نی
كرد

فێر

تی
گش

ی 
كۆ

2009-200822596678211442136878966483304
2012-201134687745915075138091596599235

لە ماوەی چوار ساڵی رابردوودا 15هەزار و 931 مامۆستا دامەزرێنراوە كە 
ساڵانە دەكاتە نزیكەی 4 هەزار مامۆستا بۆ قۆناغە جیاجیاكانی خوێندن. 
واتە ساڵانە بە تێكڕایی 4 هەزار دەرفەتی كاركردن لە بواری پەروەردەدا 

بۆ لاوانی هەرێم و دەرچووانی زانكۆ و پەیمانگاكان رەخسێنراوە.
پرۆسەی قەڵاچۆكردنی نەخوێندەواری و فێركردنی گەوران بەردەوام بووەو 
هەر لە هەڵكشانیش���دابووە. بەو هۆیەوە توانراوە رێژەی نەخوێندەواری 
كە لە س���اڵی 2004دا 34% دا بووە، لە س���اڵی 2012 دا دابەزێنرێ بۆ 
16% . بەپێی پلانی وەزارەتی پەروەردەیش تا ساڵی 2015 ئەم رێژەیە 

دادەبەزێنرێ بۆ %7.
ش���ایانی باسە لە ماوەی چوار ساڵی رابردوودا 92 ملیۆن و 284 هەزار 

و 767 كتێبی پرۆگرامەكانی خوێندن چاپكراوە.
خوێندنی باڵا لە ساڵانی ڕابردووەوە تا ئێستا گەشەكردن و پەرەسەندنی 
زۆری بەخ���ۆوە بینی���ووە، بە جۆرێك كە ئێس���تا جگە ل���ە بڕوانامەی 
بەكالۆریۆس، هەزاران قوتابی پلەی ماس���تەر و دكتۆرایان وەرگرتووە، 

یان لە قۆناغی تەواوكردندان.
پلانی تۆكمە و بەرچاویش داڕێژراوە، بۆ زۆرتركردنی ژمارەی زانكۆكانی 
كوردستان و كۆلێژەكانیان و فراوانكردنی پانتایی جوگرافییان لە هەموو 
كوردس���تاندا، لەوبارەیەوە، ئامارەكان جێی شانازین، لە ساڵی )1991(
دا تەنیا یەك زانكۆ )زانكۆی س���ەڵاحەدین( و سێ پەیمانگای تەكنیكی 
هەبوون و لەو كاتەوە تا ئێس���تا ئەم بوارە بەردەوام گەش���ەی كردووە. 
لە نێوانی س���اڵانی 2003 تا 2012 زانكۆكانی هەولێری پزیشكی، زانكۆی 
كۆیە، زانكۆی سۆران، زانكۆی زاخۆ، زانكۆی هەڵەبجە، زانكۆی گەرمیان 

و زانكۆی راپەڕین لە نوێ كراونەتەوە و ئێس���تا لە هەرێمی كوردستاندا 
)11( زانك���ۆی حكوم���ی كە )58( كۆلێژیان هەی���ە )64432( قوتابی 
تێیاندا دەخوێنن، )5198( مامۆس���تا بە پلەكانی ماجس���تێر و دكتۆرا 
و پرۆفیس���ۆر وانەیان تێدا دەڵێنەوە. )24( پەیمانگای حكومی هەیە، 
)30060( قوتاب���ی تێیان���دا دەخوێنن، )622( مامۆس���تا وانەیان تێدا 
دەڵێنەوە. )3( كۆلێژی تەكنیكییش هەیە. لەپاڵ ئەمانەدا )11( زانكۆی 
ئەهلی بە كۆلێژ و پس���پۆریی جیاجیاوە لە هەرێمدا كراوەیە. )14500( 

قوتابی تێیاندا دەخوێنن. )409( مامۆستا وانەیان تێدا دەڵێنەوە.
بەرنامەی تواناسازی بەرنامەیەكی پەرەسەندووی خوێندنی باڵایە و ساڵانە 
120 ملی���ار دیناری بۆ تەرخان كراوە. ئەوەیش بۆتە دەرفەتێكی زێڕینی 
كراوە لەبەردەم هەزاران لاوی هەرێمدا بۆئەوەی بڕوانامەی ئەكادیمی باڵا 
لە زانكۆ پێش���كەوتووەكانی جیهاندا وەرگرن. تاكو ئێستا بۆ وەرگرتنی 
بڕوانامەكانی بەكالۆریۆس و ماس���تەر و دكتۆرا، لەس���ەر ئاستی هەموو 
وەزارەتەكانی حكومەتی هەرێم )2231( قوتابی چوونەتە بەر خوێندنی 

باڵا لە دەرەوەی وڵات.
پەس���ەندكردنی یاسای بەخش���ینی نازناوی زانس���تی و بەرزكردنەوەی 
زانس���تی بۆ هەڵگرانی بڕوانامەی ماس���تەر و دكتۆرا ك���ە لە دەرەوەی 
دامەزراوەكان���ی خوێندنی باڵا خزمەت دەكەن، هاندەرێكی گرنگ بوو بۆ 
ئەوەی گش���ت وەزارەت و فەرمانگەكان���ی جیا لە خوێندنی باڵا بایەخی 
زیاتر بە بەرزكردنەوەی ئاستی زانستی فەرمانبەران و كارمەندانیان بدەن 
و دەرفەتیان بۆ بڕەخس���ێنن كە هەوڵی وەرگرتنی بڕوانامەی ئەكادیمی 
باڵا بدەن بەپێی تایبەتمەندی بواری كاری ئەو وەزارەت و فەرمانگانە. 

لەپ���اڵ هەموو ئەو دەس���تكەوتانە بڕیارێكی گرنگی���ش جێبەجێ كراوە 
س���ەبارەت بە كردن���ەوەی دەرگای خوێندن بۆ ئەو مامۆس���تایانەی كە 
خاوەن بڕوانامەی دبلۆمن یان شەشی ئامادەیی بۆ تەواوكردنی خوێندن 
ل���ە كۆلێژی بنەڕەتی و س���ەدان مامۆس���تا لەو بواران���ەی كە نزیكە لە 
پسپۆرییانەوە. هەروەها لە ساڵی ئایندەیشدا 3 زانكۆی پۆلی تەكنیكی 
لە هەر س���ێ پارێزگاكەی هەرێم دەكرێنەوە لە جێگای هەردوو دەستەی 

خوێندنی تەكنیكی هەولێر و دهۆك.
س���ەرباری ئەم دەستكەوتە شایانی باس���انە، بەڵام بواری پەروەردە و 
خوێندن بوارێكی هەمیشە كراوە دەمێنێ بەسەر گۆڕانكاری و پێشكەوتن 
و هەڵكشانی زیاتردا، بۆیە لیستی پارتی دیموكراتی كوردستان لەپێناوی 
دروس���تكردنی ژینگەی لەبار بۆ پێشكەوتن و پەرەسەندنی زیاتری ئەم 

بوارە ئەم بەرنامەیە دەكاتە ئەركی سەرشانی خۆی:
1. هەڵمەتی نیش���تیمانی بەرفراوان دەس���تپێدەكەین بۆ دروستكردنی 

زیاتری قوتابخانە و نۆژەنكردنەوەی ئەوانەی كە هەن.
2. كار دەكەین بۆ بەرزكردنەوەی مووچە و دەرماڵەی مامۆس���تایان لە 

هەموو ئاستەكانی خوێندن.
3. كار دەكەین بۆ بەكارهێن���ان و پەرەپێدانی تەكنەلۆژیای زانیاری لە 
هەموو بوار و قۆناغەكانی خوێندن لە كوردستان، لە قۆناغە سەرەتاكانی 
خوێندن���ەوە ت���ا خوێندنی باڵا، ب���ە جۆرێك لەگەڵ ڕەوت���ی تیژڕەوی 

پێشكەوتنەكانی سەردەم بگونجێت.
4. كار دەكەین بۆ سەربەخۆیی زانكۆكان لە ڕووی ئەكادیمی و پیشەییەوە.
5. كاردەكەی���ن بۆ ڕێزگرتن ل���ە حەرەمی زانكۆ و دەس���توەرنەدان لە 

كاروباری زانكۆ.
6. كار دەكەین بۆ تەرخانكردنی بودجەی تایبەت و بەرزتر بۆ لێكۆڵینەوە 
و توێژینەوەی زانس���تی و س���وودوەرگرتن لە ئەنجامی توێژینەوەكان لە 

بوارە پسپۆرییەكاندا.
7. بە سیس���تەمی قبوڵی مەركەزی���دا دەچینەوە، بە جۆرێك كە لەگەڵ 
ئاستی قوتابیان و پەرەپێداندا بگونجێت و قوتابیان لەو بەش و زانكۆیانە 

وەربگیرێن كە لەگەڵ ئارەزوویاندا دەگونجێت.
8. قوتابی���ان هان دەدەین ب���ۆ فێربوونی زمانانی دیك���ە، بە تایبەتی 
زمانە زیندووەكانی جیهان، بەمەبەس���تی سوودوەرگرتن لە سەرچاوە و 

شارەزاییە گرنگەكانی جیهان.
9. پەرە بە سیستەمی تواناسازی دەدەین بۆ ناردنە دەرەوەی قوتابیان 

و هەوڵ دەدەین بە شێوازێكی باشتر ڕێكی بخەینەوە.
10. ئەكادیمیس���تەكان ه���ان دەدەین ب���ۆ گەڕانەوە بۆ كوردس���تان و 

پێداویستییەكانیان بۆ دابین دەكەین.
11. ه���اوكاری دەزگاكان���ی خوێندنی باڵا دەكەین و پ���ەرە بە كوالێتی 

خوێندن لە زانكۆ ئەهلییەكان دەدەین.
12. پەرە بە ش���ێوازی بەزركردنەوەی پلەی زانستی لە زانكۆكان دەدین 

بە جۆرێك كە لەگەڵ پێوەرە زانستییە جیهانییەكاندا بگونجێت.
13. پەیوەندی زیاتر لەگەڵ زانكۆ بەناوبانگەكانی جیهان دروست دەكەین 

و هەوڵ دەدەین سوود لە شارەزاییەكانیان وەربگرین.

یازدە: شەهیدان و ئەنفالكراوان

كۆمەڵگای كوردس���تان بە هۆی ش���ەڕە دۆڕاوەكانی رژێمی بەعس 
و ش���ەڕی دژی گەل���ی كوردس���تان و سیاس���ەتە كۆمەڵایەتییە 
شكستخواردووەكانی، دووچاری چەندین دەرەنجامی نەرێنی بۆتەوە 
و بەو هۆیەوە ژمارەیەكی زۆر لە كەس���وكار و نەوەی شەهیدان و 
ئەنفالكراوان و كەمئەندامان و زیندانیانی سیاسی هەن كە پێویستە 

ئاستێك لە ژیانی بە كەرامەتیان بۆ دابین بكرێ.
لە بواری خزمەتكردنی كەسوكاری ش���ەهیداندا، وێڕای كاركردنی 
بەردەوام بۆ دۆزینەوەی گۆڕە بەكۆمەڵەكانی شەهیدان و ئەنفالكراوان 
و هێنانەوەی روفاتەكانیان و س���ەرلەنوێ بە خاكسپاردنەوەیان لە 
هەرێمی كوردس���تاندا، هەروەها مووچەیەكی شایس���تە و شوێنی 
نیش���تەجێبوون بۆ وارسی ش���ەهیدان و ئەنفالكراوان دابینكراوە و 
هەلی خوێندن بۆ كوڕ و كچانی ش���ەهیدان فەراهەم كراوەو %100 
تێچووی سەرجەم قۆناغەكانی خوێندنیان لە زانكۆ ئەهلییەكانیش 

لە ئەستۆ گیراوە.
ئەركی چارەسەركردن و رەوانەكردن بۆ خەستەخانەی ئەهلی یان 
بۆ دەرەوەی وڵات و خەرجی دەرمانی كەس���وكاری ش���ەهیدان و 
جینۆساید و بەركەوتوانی چەكی كیمیاوی و زیندانیانی سیاسی لە 

ئەستۆی حكومەتی هەرێمە.
زیندانیانی سیاس���ی وەك���وو توێژێك لە قوربانیانی سیاس���ەتی 
نەگریسی بەعس ماف و ئیمتیازی تایبەت بە خۆیان و منداڵەكانیان 

دابینكراوە. 
بۆ بەرزوبەڕێز راگرتنی شوێنی شایستەی شەهیدان و ئەنفالكراوان 
و قوربانیانی سیاسەتەكانی بەعس، هەنگاوی شایانی باش نراوە، 
بەڵام هێش���تا كاری زۆرتریش ماوە كە لیس���تی پارتی بە ئەركی 

خۆی دەزانێ تەواویان بكات:
1. بەجینۆس���اید ناس���اندنی تاوانەكان���ی راگواس���تن و ئەنفال و 

كیمیاباران لەسەر ئاستی كۆمەڵگای نێودەوڵەتی.
2. فشارخس���تنە سەر حكومەتی عێراق و هەموو ئەو كۆمپانیانەی 
چەكی كۆمەڵكوژیان بە حكومەتی بەعس فرۆشتووە كە قوربانیانی 

ئەو تاوانانە قەرەبوو بكەنەوە.
3. تەواوكردنی پرۆژەكانی نیشتەجێبوونی كەسوكاری شەهیدان و 

ئەنفالكراوان و بەرزتر كردنەوەی ئاستی ژیان و گوزەرانیان.



50

لیستی ژمارە )110(پێكەوە بەرەو كوردستانێكی گەشتر

دوازدە: ئاسایش

یەك لە ش���انازییە هەرە مەزنەكانی هەرێمی كوردستان پاراستنی 
س���ەرو ماڵی هاوڵاتیانی كوردس���تان و دابینكردنی ئەو ئاسایش 
و س���ەقامگیری و ئارامیەیە كە خەڵكی كوردس���تان لە س���ایەیدا 
بە ئاس���ودەیی دەژین، ئەمەش لە هەرێمێكدا هاتۆتەدی كە وەك 
ناوچەكانی دیك���ەی عێراق و وڵاتانی دراوس���ێمان و ناوچەكە بە 

گشتی لە ژێر هەڕەشەی تیرۆردایە. 
ئەو ئاسایش و بارودۆخە ئەمنییە جێگیرە كە بۆتە زەمینەی ساز 
و كەش���ی لەبار بۆ هەموو ئەو پێش���كەوتن و گەشەكردنەی كە لە 
تێك���ڕای بوارەكانی دیكەی كوردس���تاندا هاتونەتە دی، بەرهەمی 
هەوڵ و شەونخونی پێشمەرگە قارەمانەكانی كوردستان و دامودەزگا 
ئەمنیەكانە كە بە پش���تیوانی و هۆشیاری خەڵكی كوردستان ئەو 
سەركەوتنە گەورەیەیان تۆماركردووە. لیستی پارتی پەیمان دەدات 
كە بەهەر نرخێك بێت ئەو نیعمەتی ئارامی و ئاسایش���ەی خەڵكی 

كوردستان تێكنەچێت و بە گیان و خوێن بیپارێزێت. 
پەس���ەندكردنی یاسا و دامەزراندنی ئەنجومەنی ئاسایشی هەرێمی 
كوردس���تان و یەكخس���تنەوەی دەزگا ئەمنییەكان و یەكخس���تنی 
یەكەكانی پێش���مەرگەی كوردس���تان ك���ە لە س���اڵانی رابردوودا 
بەئەنجام گەیش���ت هۆكارێكی گرنگی ئەو س���ەقامگیرییە بووە و 
بۆیەش بەردەوام دەبین لەسەر هەرچی زیاتر پتەوكردنی ریزەكانی 
پێشمەرگە و ئاسایش و پۆلیس و تێكڕای ئاسایشپارێزانی وڵات .

لیستی پارتی دیموكراتی كوردستان كار دەكات بۆ:
1. پتەوتر ك���ردن و كاراتركردنی پرۆس���ەی یەكگرتنەوەی هێزی 

پێشمەرگە و هێزی ئاسایشی هەرێمی كوردستان.
2. بەرزكردنەوەی مووچە و دەرماڵە و ئیمتیازاتی هەموو هێزەكانی 
ناوخۆ و ئاس���ایش و پێش���مەرگە و هاوتاكردنەوەی ئیمتیازات و 

خانەنشینیان لەگەڵ هاوپۆلەكانیان لە عێراق.
3. دابینكردنی بەش���ە بودج���ە و كەلوپەل و چەك و تەقەمەنی و 
هەموو پێداویس���تییەكانی دیكەی هێزی پێشمەرگە لە حكومەتی 

فیدراڵەوە.
4. بەرزكردنەوەی ئاس���تی كارامەیی و پسپۆری هەموو ئەم هێزانە 
ل���ە رێی كردنەوەی خولی تایبەت و ناردنی كادیرە لێهاتووەكانیان 
بۆ دەرەوەی وڵات بۆ بەشداریكردن لە خول و خوێندن لە پەیمانگا 

و زانكۆ پسپۆرییەكاندا.

سیازدە: كار و كاروباری كۆمەڵایەتی

پێشكەش����كردنی خزمەتگوزارییە كۆمەڵایەتیی����ەكان، بەردی بناغەی 
پرۆس����ەی گەش����ەپێدانی كۆمەڵایەتییە. كە دەرەنجام كۆمەڵگایەكی 

دروست و خۆشگوزەران بەرهەمدەهێنێ.
ئا- سێكتەری كار

یەكێك لە گرنگترین سێكتەرەكانی ئەم بوارە، كارە. لیستی پارتی دیموكراتی 
كوردستان جەخت لەسەر ئەوە دەكاتەوە كە چالاكانە كار دەكات بۆ:

1. هەمواركردنی هەموو ئەو یاسایانەی پەیوەندیدارن بە كار و مووچە 
و كرێ و گوزەران و سەلامەتی پیشەیی كرێكارانەوە. 

2. دەركردنی یاس����ا و بڕیاری پێش����كەوتنخوازانە لە هەر بوارێكدا كە 
هێشتا یاسای بۆ دەرنەكراوە.

3. پەرەس����ەندن و گەشەكردنی هەرێمی كوردستان و جووڵەی بازاڕی 
كار، ئەركی ئەوە دەخاتە ئەس����تۆی حكومەتی هەرێم كە ستراتیژێكی 
گونجاوی بۆ كەرتی گش����تی و كەرتی تایبەت و ب����وارە جیاجیاكانی 
چالاك����ی ئابووری لە كش����توكاڵ و پیشەس����ازی و خزمەتگوزاریی و 
گەش����تیاری هەبێ، بۆئەوەی س����وودی تەواو لە هێزی كار و سامانی 

مرۆیی كوردستان وەرگیرێ.
4. دۆزینەوە و فەراهەمكردنی دەرفەتی راس����تەقینەی كار كە بتوانێ 
هێزی كاری هەرێمی كوردس����تان بخاتە مەیدانی كاركردنەوە و رێژەی 
بێكاری و بێ����كاری دەمامككراوی ناو دامەزراوەكانی حكومەتیش كەم 

بكاتەوە.

ب: سێكتەری بێكاری
بەپێی زانیارییەكانی وەزارەت����ی پلاندانان رێژەی بێكاری لە هەرێمی 
كوردس����تاندا لە نێوانی س����اڵی 2007 كە )14%( دا بووە لە س����اڵی 
2012دا دابەزی����وە بۆ )7%(. ئەگەرچی ئ����ەم رێژەیە وەها دیارە كە 
رێژەیەكی كەمە، بەڵام بۆ كۆمەڵگایەكی وەكو كۆمەڵگای كوردس����تان 
كە بە قۆناغی ئینتیقالیدا تێدەپەڕێ و س����ەر قاڵی بونیاتنانی ژێرخان 
و دانانی كۆڵەگەكانی گەشەپێدانە و پێویستی بەوەیە كە هەموو هێزی 
كار بخات����ە مەیدانەكەوە، رێژەیەكی زۆرە. لیس����تی پارتی دیموكراتی 
كوردس����تان بە ئەركی خۆی دەزانێ ش����ێلگیرانە لەم سێكتەرەدا كار 

بكات.
بێگومان سیاسەتی پاڵپش����تیكردنی پرۆژە بچووكەكان بۆ گەنجان و 
دەرچوانی زانك����ۆ و پەیمانگاكان و بێكاران و خاوەن پێداویس����تییە 
تایبەتەكان و سوودمەندانی تۆڕی پاراستنی كۆمەڵایەتی و ئەو لاوانەی 
بڕوانامەی����ان نییە، لە رێ����ی پێدانی قەرزەوە، رۆڵی ل����ەم دابەزینەدا 
هەبوو. لە هەرس����ێ پارێزگاكەی هەرێ����م و ئیدارەی گەرمیان قەرز بە 
)3821( كەس دراوە بە گوژمەی 41ملیار و 297 ملیۆن و 100 هەزار 
دینار. لیس����تی پارتی دیموكراتی كوردستان بە ئەركی خۆی دەزانێ 

كە:
1. ئی����ش لەپێناوی فراوانكردن و پەرەپێدانی ئەم سیاس����ەتەدا بكات 
و بنكەی مەش����ق و راهێنانی زۆرتر و لەبواری جیاجیادا بكاتەوە و لە 
خوێندنیش����دا بایەخی زۆرتر بە خوێندنی پیش����ەیی بدات كە كادیری 

كردەنی بۆ بازاڕی كار ئامادە دەكات.

2. دەركردنی ئەو یاسا و بڕیارانەی هێنانی كرێكاری بیانی و مەرجدار 
دەكات بە پسپۆری و شارەزایی زۆر تایبەتدا.

3. دەركردنی ئەو یاسا و بڕیارانەی كۆمپانیا بیانیاكان پابەند دەكات 
بە بەگەڕخستنی هێزی كاری ناوخۆ.

4. هاندان و پش����تیوانی كردنی كەرتی تایبەت لە رێگەی هەمواركردن 
و كاراك����ردن و پەس����ەندكردنی هەردوو یاس����ای كار و دەس����تەبەری 

كۆمەڵایەتی و یاسای راژەی شارستانی و خانەنشین ژمارە 39.
ج: سێكتەری چاودێری و گەشەپێدانی كۆمەڵایەتی

ئێس����تا لە هەرێمی كوردس����تاندا ژمارەیەكی زۆر شوێنی حەوانەوەی 
بەس����اڵاچوان و منداڵانی لانەواز هەن. خانەكانی بێ سەرپەرشتان 3 
خانەیە و 806 كەس س����وودمەندن لێیان. خانەكانی بەس����اڵاچوان 2 
خانەیە و 89 كەس لێیان سوودمەندن. تۆڕی چاودێری كۆمەڵایەتییش 
مانگایەك����ی دیاریكراو دەداتە نزیكەی 12 ه����ەزار و 500 هاوڵاتی كە 

پێویستیان پێیەتی.
یاس����ای م����اف و ئیمتیازات����ی كەمئەندامان و خاوەن پێداویس����تییە 
تایبەتەكان جێبەجێ دەكرێ كە ) نابینا، نابیست، بیركۆڵ، مەنگۆل، 
تالاس����یما، ئیفلیج����ی مێش����ك، كەمئەندامی فیزیایی، ش����یزۆفیمیا، 
هیمۆفیلی����ا، ئۆتیزم، كورتە باڵا( دەگرێت����ەوە. بەو هۆیەوە مووچەی 
مانگانەیان لە 160 هەزار دینارەوە دەست پێدەكات تا بەرزترین رادە 
ك����ە 250 هەزار دینارە. ئەو كەمئەندامانەی رێژەی كەمئەندامێتیان لە 
100% و ناتوانن بەدەم خواستەكانی رۆژانەوەیان بچن، بەخێوكاریان بۆ 
دابی����ن دەكرێت و مانگانە مووچەی دەدرێتێ لەبەرامبەر خزمەتكردنی 

كەمئەندامەكە.
هەر لە چوارچێوەی خزمەتكردنی كەمئەندامان و خاوەن پێداویستییە 
تایبەتەكان، فێركردن و شیاندن و راهێنانیان و بەرزكردنەوەی ئاستی 
خوێندەواری و رۆشنبیری و ئامادەكردنیان بۆ تێكەڵبوون بە كۆمەڵگا و 
سوودوەرگرتن لە تواناكانیان لە بەرهەمهێنان و كار و خزمەتگوزاریدا، 
حكومەتی هەرێم 12 پەیمانگای لە كوردستاندا كردۆتەوە كە لە كۆی 

گشتیدا 897 كەمئەندام سوودمەندن لێیان.
بەپێ����ی زانیارییەكان تاكو ئێس����تا لە هەرس����ێ پارێزگاكەی هەرێم و 
ئیدارەی گەرمیان ژمارەی س����وودمەندان 121هەزار و 157 كەس����ە بە 

بودجەی 206 ملیار و 977 ملیۆن دینار لە ساڵێكدا.
بێوەژن����ان ئەوان����ەی بەخێوكاری خێ����زان بن و هی����چ مووچەیەكیان 
لە حكوم����ەت ی����ان كۆمپانیایەكی تایب����ەت وەرنەگ����رن، ئافرەتانی 
جیاب����ۆوە، قوتابی خێزاندار لە زانكۆ، خێزانی حوكمدراو بە مەرجێك 
دەس����تگیركردنەی لە س����اڵێك كەمتر نەبێ، هەموو كچێكی بێ دایك 
و ب����اوك بەمەرجێ تەمەنی لە 18 س����اڵ كەمتر نەب����ێ و بەخێوكار 
نەبێ، پیروپەككەوتە لەو كەس����انەی تەمەنیان لە 65 ساڵ بۆ پیاوان 
و 60 س����اڵ بۆ ژن����ان كەمتر نەبێ، منداڵی ن����اكام واتە ئەو منداڵەی 
دایك و باوكی نەماون یان باوكی نەماوە و دایكی ش����ووییەكی دیكەی 
كردۆت����ەوە، مووچەی چاودێری خێ����زان دەیانگرێتەوە و مانگانە 150 
هەزار دینار وەردەگرن. بەپێی زانیارییەكان تاكو ئێس����تا لە هەرسێ 
پارێزگاكەی هەرێم و ئیدارەی گەرمیان ژمارەی سوودمەندان 73 هەزار 
و 433 كەسن بە بودجەی 132ملیار و 178 ملیۆن و 600 هەزار دینار 

لە ساڵێكدا.
پرۆژەی بیمەی بێكاری بۆ دەرچوانی زانكۆ و پەیمانگاكانی حكومەت 
لە س����اڵی 2011ەوە لە بواری جێبەجێ كردندای����ە و لە چوارچێوەی 
تۆڕی پاراستنی كۆمەڵایەتی و بەپێی مەرجگەلێكی دیاریكراو مانگانە، 
بۆ ماوەی ش����ەش مانگ بڕی 150 ه����ەزار دینار بە هەر دەرچوویەكی 
زانكۆ یان پەیمانگا دەدرێ. تەنیا لە س����اڵی 2011دا 31 هەزار و 711 
كەس بە بڕی 28 ملیار و 539 ملیۆن و 900 هەزار دینار س����وودمەند 

بوون.
پرسی تووشبووان و ئالوودەبوان بە ماددە هۆشبەرەكان بۆتە پرسێكی 
مەترسیداری نوێ لە كۆمەڵگاكەماندا. بەدواداچوون و چارەسەركردنی 
ئەم كێش����ەیە دابەشی س����ەر چەند بوارێك دەبێ لە وەزارەتی ناوخۆ 
و تەندروس����تی و كارو كاروباری كۆمەڵایەتی كە ئەركی شیاندنەوە و 
راهێنانیانی دەكەوێتە ئەس����تۆ تا بتوانن بگەڕێنەوە بۆ ناو كۆمەڵگا و 

ژیانی ئاسایی و كاركردن و سوودوەرگرتن لە تواناكانیان.
لیستی پارتی دیموكراتی كوردستان لە كۆی ئەم سێكتەرە گرنگانەی 

بواری چاودێری و گەشەپێدانی كۆمەڵایەتی، كار دەكات لەپێناوی:
1. پەس����ەندكردنی یاسای بەس����اڵاچووان كە پرۆژەكەی خوێندنەوەی 

یەكەمی بۆ كراوە.
2. زیادكردن����ی خانەكان����ی ب����ێ سەرپەرش����تان و بەس����اڵاچوان و 
دامەزراندنەوەیان بەپێی س����تاندارە جیهانییەكان لەبواری چاودێری و 

پێشكەشكردنی خزمەتگوزاریدا.
3. بەرزكردنەوەی ئاستی خوێندن و راهێنان و شیاندن لە پەیمانگاكانی 

كەمئەندام����ان لە رێی بەرزكردنەوەی ئاس����تی پرۆگرام و ئامڕازەكانی 
خوێندن و راهێنان بۆ ئاس����تی ستاندەری جیهانی و هەروەها لە رێی 
زیادكردنی بودج����ە و ژمارەی دامەزراندنی مامۆس����تا و راهێنەران و 

كارمەندان بۆیان.
4. سس����تمی بیم����ەی بێ����كاری بكرێت����ە سس����تمێكی چەندجارە كە 
پەیوەندیداربێ بە جارانی بێكار بوونی كەس����ەكەوە بەو مەرجانەی بۆ 

دیاریكردنی بێكار دانراون.
5. هەمواركردنەوەی یاسای كەمئەندامان بەپێی ستاندەرە جیهانییەكان 
و ئەو هەڵكەوت����ە كۆمەڵایەتییەی كۆمەڵگاكەم����ان هەیەتی و لەگەڵ 

داخوازییەكانی ئەم توێژە كۆمەڵایەتیەدا زیاتر بگونجێ.
6. هەمواركردنەوەی یاسای سزادان و گرتنەبەری رێكاری توندوتۆڵتر 
ب����ۆ رووبەڕووبوون����ەوەی بازرگانی و هێن����ان و بڵاوكردنەوەی ماددە 

هۆشبەرەكان.
7. دامەزراندن����ی بنكەكانی چارەس����ەركردنی ئالوودەبووان بە ماددە 
هۆش����بەرەكان كە بە هەماهەنگ����ی لەنێوانی وەزارەتی تەندروس����تی 
و وەزارەت����ی كارو كاروب����اری كۆمەڵایەت����ی لەپێناوی ش����یاندنەوەی 

كۆمەڵایەتیاندا.



58

لیستی ژمارە )110(پێكەوە بەرەو كوردستانێكی گەشتر

چواردە: تەندروستی و ژینگەپارێزی

لە بواری خزمەتگوزاریی تەندروس���تیدا لە ساڵانی رابردوودا توانراوە 
پێش���ڤەچوونێكی رێژەیی بەرچاو دابین بكرێ. ئەم خزمەتگوزارییە 

چەند بوارێك لە خۆ دەگرێ وەكو: 
- بەرزكردنەوەی ئاستی كوالێتی خزمەتگوزاری تەندروستی لە بواری 
چارەسەركردنی نەخۆش���ییەكان لە لایەن پزیشك و پەرەستیاران و 
كارمەندانی تەندروستی و دەرمانسازان و هەموو ئەو هێزە مرۆییەوە 

كە لەم بوارەدا كار دەكەن. 
- دابینكردنی تەندروستی گشتی و هو یاری تەندروستی و پاراستنی. 
- دروس���تكردنی پرۆژەكانی تەندروستی لە نەخۆشخانە و بنكەكانی 

تەندروستی و دامودەزگا پەیوەندیدارەكان بەم كەرتەوە. 
خزمەتگوزاری تەندروس���تی بە ش���ێوەیەكی بەرچ���او زیادكراون و 
گەیەنراوەتە زۆربەی هەرە زۆری گوند و لادێكان و ئەوانەی نێو شار 
و ش���ارۆچكەكانیش فراوان و زیاتر كراون و بە هەزاران كادیری ئەو 
ب���وارە پەروەردە كراون و لانی كەمی ئەم خزمەتگوزارییە بۆ تێكڕای 
خەڵكی كوردس���تان دەس���تەبەر كراوە چ لە رێی كەرتی گشتی یان 
كەرتی تایبەت و نەخۆش���خانە ئەهلییەكانەوە و یاس���ای تایبەت بە 
كۆمەكی توشبوانی شێرپەنجە پەسەنكراوە، بەڵام بێگومان خەڵكی 
كوردستان شایانی سیس���تمێكی خزمەتگوزاریی تەندروستی هێشتا 

شایستەتر و سەردەمیانەتر و پێشكەوتووترن.



59

لیستی ژمارە )110(پێكەوە بەرەو كوردستانێكی گەشتر

ئەم خش���تەیەی خوارەوە بەشێك لە گەشەكردنی بواری تەندروستی 
لە ساڵی 2012دا نیشان دەدات:

كۆی گشتیدهۆكسلێمانیهەولێرسێكتەر
نەخۆشخانەی 

2332964حكومی

2623282614176866قەرەوێڵە
ساڵەی 

855131167نەشتەرگەری

272530155957بنكەی تەندروستی
270026007556055پزیشك

20622376505دەرمانساز
كادیری 
46506011290013651تەندروستی

4798342114509669پەرستیار
نەخۆشخانەی 

2326352تایبەت

بواری ژینگەپارێزی بوارێكی یەكجار گرنگی س����ەردەمیانەیە كە نەك 
تەنی����ا پەیوەندی بە ژیان����ی نەوەكانی ئەمڕۆوە هەی����ە بەڵكە درێژ 
دەبێتەوە بۆ ئایندەی نزیك و دوور و ژیانی نەوەكانی داهاتوو دیاری 

دەكات.
ل����ە كاتێكدا هێ����زی تایبەتی زێرەڤانی هەیە بۆ پاراس����تنی ژینگە و 
دارستانەكان و بە یاسا كارەكانی رێكخراوە و راوكردن و كوشتنی ئاژەڵ 
و باڵندە و بڕین و س����ووتانی دراستانەكان پیسكردنی سەرچاوەكانی 
ئاو رووبار و جۆگەكان قەدەغە كراوە و بەردەوام رووبەری س����ەوزایی 
لەناو ش����ارو ش����ارۆچكەكان و دەوروبەریاندا زیاد دەكرێ و رێنمایی 
تایب����ەت بە كارگەكان دەدرێ و دەخرێنە ژێرچاودێرییەوە، بەڵام هەم 
لە بواری تەندروستیدا و هەم لە بواری ژینگەپارێزیدا هەنگاوی زۆرتر 
ماون بهاوێژرێن. بۆیە بەڵێن دەدەین چاو بە س����ەرتاپای سیس����تمی 
تەندروستی و ژینگەپارێزیدا بگێڕینەوەو كەم و كورتییەكانی چارەسەر 

بكەین. بەتایبەتیش ئەوەی پەیوەندی هەیە بە:
1. ژمارەی نەخۆشخانە و بنكەكانی تەندروستی و پزیشك و كارمەندان 

و پەرستیارانەوە. 
2. دەرفەتی زیاتر بۆ كردنەوەی خەستەخانەی ئەهلی دەڕەخسێنین بە 
پێی ژمارەیەك رێنمایی لە بابەتی كوالیتی و ئاستی خزمەتگوزارییەكان 

و نرخەوە.
3. پێویس����تە سس����تمی هاوردەكردن و كوالیتی دەرمان و كەرەستە 
و ئامێرەكانی تەندروس����تی و ش����ێوازی بەكارهێنانی����ان بخرێنە ژێر 
كۆنترۆڵێك����ی توند و س����ەردەمیانە كە لەگەڵ س����تاندەری جیهانی 

یەكبگرنەوە.
4. بەس����تانداردكردنی یاس����ا و رێنمایی و رێكارەكانی ژینگەپارێزی 

لەسەر بنەمای ستانداردە جیهانییەكان.
5. بەرزتر كردنەوەی سزا و رێكارە یاساییەكان دەرهەق بە سەرپێچی 
كاران ل����ە هەموو س����ێكتەرەكانی راوكردنی ئ����اژەڵان و بڕینی دار و 

دارستانەكان و پیسكارانی ئاو.
6. دەركردنی یاس����ا یان بڕیارێك كە هەموو خاوەن ماڵێك و خاوەن 
دوكانێ����ك ی����ان ماركێتێك یان ه����ەر بەرژەوەندییەك����ی دیكەی لەو 
جۆران����ە ناچار بكرێ دار و دەرخت و س����ەوزایی و گوڵ و گوڵزار لە 

بەرژەوەندییەكەیدا بڕوێنێ و سەرپەرشتی بكات.
7. بەدواداچوونی بەردەوام بۆ پرۆژەكانی كەمەرەی سەوزایی شار و 
ش����ارۆچكەكان دەكەین و دووپاتی دروستكردن و سەرپەرشیكردنیان 

دەكەینەوە.

پازدە: ژنان و منداڵان

هێشتا كولتووری دژی ژنان و منداڵان هەر لە پێشێلكردنی مافەكانیان 
و دەس���تدرێژی كردنە س���ەریان و توندوتیژی نوان���دن بەرامبەریان 
و كوش���تنی ئافرەتان، ف���راوان و كارایە، بۆیە پێویس���تە خەباتی 
یاسایی لەپێناو دابینكردنی مافەكانیان و پاراستنیان لەو كولتوورە 
دواكەوت���ووە بەردەوام بێ و حكومەت���ی هەرێمیش لە رێی رێكار و 
كاری كردەنییەوە هەرچی زیاترە زەوینەی دابینكردن و پاراس���تن و 

پەرەپێدانی ئەو مافانە بڕەخسێنێ. 
هەنگاوی شایانی باس لەم بوارانەدا نراون، گرنگترینیان پەسەندكردنی 
یاسای بەرەنگاربوونەوەی توندوتیژی ناو خێزان و بەرنگاربوونەوەی 
توندوتیژی دژی ژنان و دانانی بەڕێوەبەرایەتی تایبەت بەم سێكتەرە 
ل���ە وەزارەتی ناوخۆ و ئیدراەی پارێزگاكاندا. دەرچوونی سس���تمی 
دەس���تەی باڵای خانمان و دامەزراندنی دەس���تەكە و ئامادەكردنی 
پرۆژەی هەمواركردنی یاس���ای كەسێتی عێراقی سەبارەت بە بینینی 
من���داڵ لەلایەن ئەو ب���اوك و دایكانەی لێ���ك جیابوونەتەوە. بەڵام 
هێشتا زۆر ماوە بكرێ و لەپێناویدا خەباتی یاسایی و رێكاری بكرێ 
كە لیس���تی پارتی دیموكراتی كوردستان بە ئەركی سەرشانی خۆی 
دەزانێ و بەشێكی گرنگی بەرنامەكەی دەبێ. لەو چوارچێوەیەدا كار 

دەكات بۆ ئەم ئامانجانەی خوارەوە:
1. هەمواركردن���ەوەی هەم���وو ئ���ەو م���اددە و بڕگانەی لە یاس���ا 

كارپێكراوەكاندا جیاكاری لە نێوانی نێر و مێدا دەكەن.

2. كارا كردنی هەموو ئەو ماددە یاس���اییانەی س���زای بكوژانی ژن 
دەدەن بە بیانووی نامووسپەرستی.

3. دابینكردن���ی بیم���ەی تەندروس���تی بۆ ئەو دایكانەی تووش���ی 
نەخۆشییەكانی شێرپەنجە و نەخۆشییە درێژخایەنەكان دەبن.

4. كردنەوەی س���ندوقی هاوكاری بۆ ئافرەتانی جیابۆوە و دایكانی 
بێ هاوسەر.

5. كردن���ەوەی بنكەی راهێنان و ش���یاندنی تایبەت بە ئافرەتان لە 
چوارچێوەی سێكتەرەكانی چاودێری كۆمەڵایەتیدا.

6. كاراكردنی یاس���ای بەرەنگاربوونەوەی توندوتیژی و دابینكردنی 
ش���ەڵتەر و ش���وێنی گونجاوتر و هاوكاری ماددی و مانەوی بۆ ئەو 
ئافرەتانەی دووچاری دەس���تدرێژی و توندوتی���ژی دەبنەوە یان لە 

دەستیان هەڵدێن.
7. كاراكردنی یاسای قەدەغەكردنی كاركرپێكردنی منداڵان.

8. پەس���ەندكردنی هەم���وو ئەو پرۆژە یاس���ایانەی ل���ەم بوارەدا 
خوێندن���ەوەی یەكەمیان بۆ كراوە یان ئامادەك���راون و نەخراونەتە 
ناو بەرنامەی كاری پەرلەمانەوە یان هەمواركردنەوەیان پێویس���تە. 
بەتایبەتیش یاس���ای مافی منداڵ، یاسای خێزانی جێگرەوە بۆ ئەو 
منداڵانانەی بێ سەرپەرش���تن و دووچاری توندوتیژی و زەبروزەنگ 

دەبنەوە.
بە یاس���اكردنی سس���تمەكانی دەس���تەی باڵای خانمان و سستمی 

ناوخۆی داینگەكان.

شازدە: رۆشنبیری

پاراستن و پەرەپێدانی كولتور و رۆشنبیری كوردستان كە لە سەردەمی 
بندەس���تیدا بە جۆرەها شێوە هەوڵی شێواندن و سڕینەوەی دراوە، 
پاراستنی ناس���نامەی نەتەوەیی كورد و نیشتمانیی كوردستانییانە، 
بۆیە لە لایەن حكومەتی هەرێمی كوردستان و وەزارەتی رۆشنبیری 
و تێك���ڕای دام���ودەزگا كولتورییەكانی كوردس���تانەوە پێداگیری و 
بایەخێك���ی تایبەتی بەم بوارە دراوەو بە گوڕوتینێكی زیاتریش���ەوە 

لەسەری بەردەوام دەبین.
لە ساڵانی رابردوودا هەم لە رێی وەزارەت و دام و دەزگاكانیەوە و هەم 
لە رێی پشتیوانی دامەزراو و ناوەندە رۆشنبیرییە ناحكومییەكانەوە 
كار ب���ۆ بوژاندنەوەی هەم���وو كایەكانی كولتوور ك���راوە و هەزاران 
چالاكی و سەدان سیمینار و فیستیفال و دیدار و كۆڕبەندی كولتوری 
بە پش���تیوانی حكومەت ل���ە هەموو بوارەكانی ئ���ەدەب و هونەر و 
روناكبیری س���ازدراون . پش���تگیری ماددی و ئاسانكاری بۆ سەدان 
گروپ و تیپ و س���ەنتەری كولت���وری دابینكراوە، بە هەزاران كتێب 
بۆ نووس���ەر و روناكبیران چاپكراون و باشترین چاپخانە لە كەرتی 
حكوم���ی و كەرتی تایبەت لەو بوارەدا خراونەتەكار، پش���تگیری و 
ئاس���انكاری بۆ دامەزراندنی كۆمپانیاكانی كەرتی تایبەت كراون كە 
دەیانەوێت لە بواری پەرەپێدانی كولتوریدا كاربكەن.ئەم پش���تیوانی 
و بایەخدان���ە جگە لە كولت���وری كوردی، بۆ پش���تگیری كولتوری 
نەتەوەكانی دیكەی كوردس���تانیش بە هەمان ش���ێوە تەرخانكراوە، 

دەرچواندنی یاس���اگەلێك بۆ پەرەپێدانی كولت���ووری گرنگترینیان 
یاسای بە پایتەختی رۆشنبیریكردنی سلێمانی، یاسای مافی دانەر و 
مافە هاوسێكانی كە مافی پاراستنی مولكیەتی فیكری هونەرمەندان 
ونووسەران و داهێنەرانە. هەروەها یاسای خانەنشینی رۆژنامەنووسان 

و یاسای مافی دەسكەوتنی زانیاری.
ساڵانە كۆنفرانس���ی تایبەت بە پەرەپێدانی زمانی كوردی سازكراوە 
وەك پرۆسەیەكی بەردەوام بە ئامانجی هێنانەئارای زمانی یەكگرتووی 

كوردی و چارەسەریی گرفتەكانی زمان.
 وەك هاندەرێكی دیكە بۆ بوژاندنەوەی كایەكانی رۆش���نبیری ئەوە 
س���ێهەمین س���اڵە كۆمەكێكی تایبەت بە هەموو ئ���ەو هونەرمەند و 
نووسەرانە دەدرێ كە پرۆژەی كولتورییان هەیە و ساڵانە سندوقێكی 

بۆ تەرخان دەكرێ بە بڕی 3 ملیار دینار.
مووچەی رێزلێنان و دەسگیرۆیی ماددی ئەو هونەرمەند و نووسەرانەی 
ژیانیان لە خزمەتی كولتوری گەلەكەیاندا بەس���ەربردووە بەردەوامە. 

ئەو رێزلێنانە وەرزشوانانی دێرینیشی گرتۆتەوە.
وەفدە رۆش���نبیرییەكانی كوردستان بۆ دەرەوەی وڵات بۆ ناساندنی 

كولتوری كوردستان بە دونیای دەرەوە درێژەی هەیە . 
لیس���تی پارتی دیموكراتی كوردس���تان بەڵێ���ن دەدات كە جگە لە 
بەردەوامیدان بەم ئەركانە، كار و پرۆژەی دیكەش بە ئەنجام دەگەیەنێت 
وەك زامنكردنی باشتری ژیان و گوزەرانی چالاكوانانی ئەو بوارانە و 
زامنی زیاتری ماف و ئازادییەكانیان، زیادكردنی پشتیوانی ماددی بۆ 
كار و بەرهەمەكانیان، دەرچواندنی یاسای خانەنشینی هونەرمەندان 

كە ئێس���تا لە پەرلەمان���ە، هەروەها گرنگ���ی دەدات بە كۆكردنەوە 
و پاراستنی ش���وێنەوار و بەڵگەنامەی نەتەوەییمان و دروستكردنی 
ئەرش���یفخانەی نیشتمانی، كاریش دەكەین بۆ دامەزراندنی مولحەقی 
كولت���ووری كوردی لە تەواوی نوێنەرایەتییەكانی هەرێم لە دەرەوە و 
سەفارەتخانەكانی عێراق. لە هەوڵیش بەردەوام دەبین بۆ چەسپاندنی 

رەسمییەتی زمانی كوردی لە عێراقدا .

حەڤدە: وەرزش 

ئەو بوژانەوەو پەرەسەندنەی لە بواری وەرزش لە كوردستاندا هاتۆتەدی، 
ئەنج���ام و بەری رەن���ج و بایەخدانی حكومەتی هەرێمی كوردس���تان و 
نێوەند وەرزش���ییەكانە بەو بوارە گرنگە، لە ساڵانی رابردودا حكومەتی 
هەرێم بە بەرنامە كارێكی زۆری كرد بۆ بنیاتنانی ژێرخانی وەرزش���ی لە 
كوردس���تاندا ئەویش بە تەرخانكردنی بودجەیەكی تایبەتی س���اڵانە بۆ 
نۆژەنكردنەوەو فراوانكردنی یاری���گا و نێوەندەكانی وەرزش و هەروەها 
دروس���تكردنی س���ەدان یاریگای نوێی بچوك و مامناوەندی و هاوكاری 
بەردەوامی یانە وەرزشییەكان، ئەمە جگە لە كاركردن بۆ بەرزكردنەوەی 
ئاس���تی زانس���تیی وەرزش لە رێی بایەخدان بە ناوەندەكانی خوێندنی 
وەرزشی و دروستكردنی رایەڵەی پەیوەندی لە نێوان وەرزشی كوردستان 

و ناوچەكە و جیهاندا.
لەم بوارەشدا لیستەكەمان كاردەكات بۆ هەرچی زیاتر بایەخدان بەم بوارە 
گرنكە و لە ئایندەش���دا جگە لە درێژەپێدانی ئەو بەرنامەیە، هەوڵدەدات 
لە ش���ارە سەرەكییەكانی كوردستاندا كۆمەڵگای وەرزشی مۆدیرنی نوێ 
بە پێوەرە نێودەوڵەتی و ئۆڵۆمپییەكان دروس���ت بكات كە هەم ئاستی 
وەرزش زیاتر لە كوردس���تاندا پێش���دەخات، هەم دەبێتە مایەی ئەوەی 
كوردستان بتوانێت میوانداری پاڵەوانێتییە جیهانییەكانی وەرزش بكات. 
هەروەها چەند ئەكادیمیایەكی جیهانی بۆ پێگەیاندنی وەرزش���كاران بۆ 
منداڵ و لاوان دەكەینەوە تا وەرزشكاری كورد بە ئاستی بەرزی جیهانی 
دروست ببن و لە داهاتوودا ئەنجامی باش بۆ میللەتەكەیان بەدەستبێنن.

هەژدە: لاوان 

لاوان س���امانی مرۆی���ی هەرێمی كوردس���تان و هێزی كاری ئێس���تا و 
ئایندەن و توانای رەخساون بۆ بەرەوپێشبردنی پرۆسەی گەشەپێدان و 
پێشكەوتنی كۆمەڵگا. هەرچی زیاتر رەخساندنی هەل و مەرجی گونجا و 
دروست بۆ بەگەرخستنی توانا و شارەزاییان چەند ئەوەندە هەنگاوەكانی 
پێش���ڤەچوون خێراتر و بە ئاراستەیەكی باش���تردا دەبەن. بۆیە لیستی 
پارت���ی دیموكراتی كوردس���تان بە بایەخ و ش���ێلگیرانە كار دەكات بۆ 

بەدیهێنانی ئەم ئامانجانە:
1. دەركردنی یاس���ای ئەرك و مافەكانی لاوان كە تێیدا دەستنیش���انی 

كێشە ستراتیژیەكانی لاوان و چارەسەریان كرابێ.
2. كەمكردنەوەی رێژەی بێكاری لە رێی س���ەرلەنوێ هەیكەلەكردنەوەی 

دامودەزگاكان و بازاڕی كاری گشتی و كەرتی تایبەت.
3. سستمی بیمەی بێكاری بكرێتە سستمێكی چەندجارە كە پەیوەندیداربێ 
بە جارانی بێكار بوونی كەسەكەوە بەو مەرجانەی بۆ دیاریكردنی بێكار 

دانراون.
4. كردن���ەوەی ماڵی لاوان لە هەموو ش���ار و ش���ارۆچكەكانی هەرێمدا، 
پێویس���تی و ئام���ڕاز و كەلوپەلەكان���ی ژیانی هاوچ���ەرخ و وەرزش و 

هوشیاركردنەوە و رۆشنبیرییان تێدا دابین كرابن.
5. بایەخدان بە سێكتەرەكانی خوێندن و پەروەردە و شیاندن و راهێنان 
و وەرزش و رۆشنبیری و چالاكی هونەری و زانستی لاوان، هەر یەكە لە 

بواری تایبەتی خۆیدا.

6. دانانی سندوقی پشتگیریكردنی هاوسەرێتی بۆ لاوان لە رێی پێدانی 
قەرزی درێژخایەنەوە.

كاراكردنی سس���تمی خوێندنی خێرا و كردن���ەوەی قوتابخانەی زیاتر بۆ 
ئەم مەبەستە.

نۆزدە: ئایین و ئایینزاكان 

كۆمەڵگای كوردستان كۆمەڵگایەكی فرەییە لە رووی ئایین و ئایینزاوە. 
پێكەوە ژیانی ئاش���تییانەی نێوان پێكهاتە جیاجیاكان و رەتكردنەوەی 
پەڕگیری و توندڕۆیی ئایین���ی و بەرەنگاربوونەوەی توندوتیژی و تیرۆر 
بەناوی ئایینەوە، س���یماگەلێكی جوانی كۆمەڵگاكەمانە و شانازی پێوە 
دەكەین و كار بۆ هەرچی زیاتر چەس���پاندنی س���توونەكانی دەكەین تا 

دەبێتە كولتوور و كۆهوشیاری تاكەكانی كۆمەڵگا.
لەگەڵ دامەزراندنی حكومەتی هەرێمی كوردستان و لە ڕێگای وەزارەتی 
ئەوق���اف و كاروباری ئایینیەوە، هەروەها ل���ە ڕێگای كۆلێژ و پەیمانگا 
ئایینەییەكانەوە بایەخێكی زۆر بە ئایینی ئیسلام وەك ئایینی زۆرینەی 
خەڵك���ی كوردس���تان دراوە و لەگەڵیش���یدا و ب���ە س���وودوەرگرتن لە 
پرەنس���یپەكانی پێكەوەژیانی ئایینی كە پارتی دیموكراتی كوردس���تان 
باوەڕێك���ی پتەوی پێی هەیە، بایەخ بە س���ەرجەم ئایین و ئایینزاكانی 
كوردستان دراوە و دواجار لە ناو ئەم بایەخدانە گشتگیرەدا پانتایی بڕوای 
ئایینی واڵا كراوە و هەر پێكهاتەیەك بەوپەڕی ئازادییەوە مومارەس���ەی 

ئەرك و نەریت و سرووتە ئایینییەكانی كردووە.
ژمارەی مزگەوتەكان لە هەرێمی كوردستاندا لە ساڵی 2012 دا گەیوەتە 
)4770( مزگ���ەوت. ژم���ارەی قوتابخانەی ئایین���ی )35(دانە. ژمارەی 
پەیمانگای زانس���تە ئیسلامییەكان )6(دانە. پەرس���تگا و مەزارەكانی 

ئێزیدییان )325(دانە. كەنیسە و مەزاراتی مەسیحی )96( دانە.
لە قوتابخانە و پەیمانگاكاندا بایەخێكی زۆر بەڕێكخستنەوە و پێشخستنی 

پڕۆگرام���ی ئایینی دراوە و لە نێو پڕۆس���ەی ئەم ڕێكخستنەوەیەش���دا، 
)لایەن���ی نەتەوەیی و مێژووی كورد و زمان���ی ئینگلیزی( خراوەتە نێو 

پڕۆگرامەكانی خوێندنەوە.
ب���ەردەوام هەوڵ���دراوە وت���اری ئایینی ب���ە ش���ێوەیەكی هاوچەرخانە 
ڕێكبخرێتەوە. بۆ ئەم مەبەس���تەش چەند كۆنفرانسێكی زانستی ئەنجام 
دراوە و تیایاندا هەوڵی پەرەدان بە وتاری ئایینی دراوە و مامۆستایانی 

ئایینی لە خول و ۆركشۆپی جیاجیا بەشدارییان پێكراوە.
س���ەرەڕای ئەم كارانە، لەمەودوا ل���ە بواری ئایینییدا هەوڵ دەدەین ئەم 

كارانە ئەنجام بدەین:
1. ب���ە نەتەوەییكردنی دامودەزگاكانی وەزارەت���ی ئەوقاف و كاروباری 

ئایینی.
2. كاركردن���ی بەردەوام لە پێناو ڕیفۆرمی ئایینی، بە جۆرێك لە لایەك 
ئ���ەم ڕیفۆرمە كۆك و گونجاو بێت لەگەڵ بنەم���ا جێگیرەكانی ئایین و 
لە لایەكی دیكەش توانای پێكەوەژیانی هەبێ لەگەڵ گیانی س���ەردەم و 

هاوچەرخیبوون.
3. بەردەوامیدان بە كردنەوەی خول و ۆركش���ۆپی زانستییانە لە بوارە 
جیاوازەكانی پێگەیاندنی ئەكادیمییانەی پێشنوێژ و وتارخوێن و هەموو 
ئەوانەی ل���ە نێوەندە ئایینییەكاندا كار دەكەن و بۆ ئەم مەبەس���تەش 
سوود لە دەرفەتی بردنە دەرەوە وەردەگرین و لەناوخۆی كوردستانیشدا 

پەرە بەو بوارە گرنگە دەدەین.
4. كاركردنی بەردەوام لە پێناو قووڵتركردنەوەی پرەنس���یپەكانی مافی 
مرۆڤ و پێكەوەژیانی ئایینی و گیانی لێبوردەیی و خۆشەویستی بەندەكانی 

خ���ودا جا خاوەن هەر ئایین و ئایدۆلۆژیایەك بن. بۆ ئەم مەبەس���تەش 
بایەخ بە سازدانی دیالۆگی ئایینی لە نێو ئایینە جیاوازەكانی كوردستان 
دەدەین، بە ئاراس���تەی قووڵتركردنەوەی كولتووری قبوڵكردنی یەكتری 
و پێك���ەوە ژیان و لێبوردەیی ئایینەكان، كە ئێس���تاش لە كوردس���تان 
بوونی هەیە و ڕەگوڕیشەكەشی بۆ مێژووێكی كۆن دەگەڕێتەوە. چونكە 
كوردس���تان وێنەیەك���ی جوانی ئ���ەم كولتوورە خۆی نمایش���كردووە و 

بەردەوامیش لە پێشكەوتندایە.
5. هانی مامۆس���تایانی ئایین���ی دەدەین كە وتارەكانی���ان بە جۆرێك 
ڕێكبخەن���ەوە، هەم خزمەتی گیان���ی لێبووردەیی و پێكەوەژیان بكات و 

هەم زانستییانە و سەردەمییانەش بێت.

بیست: چاكسازیی ئیداری

سیس���تمی ئیداری هەمیشە پێویس���تی بە نوێكردنەوەو پێداچوونەوەو 
چاكس���ازیی هەیە تا لەگەڵ پێشهات و پەرەسەندنە كۆمەڵایەتییەكان و 
گەشەكردنی هەرێم و فراوانبوونی ئەرك و خزمەتگوزارییەكانی حكومەتدا 
بگونجێت، لەم پێودانگەوە حكومەتی هەرێم لە ساڵانی رابردودا چەندین 
هەنگاوی بەم ئاڕاس���تەیەدا هەڵێناوە وەك چەسپاندنی نامەركەزیەت و 
دابەشكردنی دەسەڵاتە كارگێڕییەكان بەسەر پارێزگا و یەكە ئیدارییەكاندا، 
كەمكردن���ەوەی ژمارەی وەزارەتەكان و بارگرانی بەس���ەر حكومەتەوە، 
س���وود وەرگرتن لە بەرنامەی تواناسازی بۆ پێگەیاندنی كادیری ئیداری 
لە بوارە پێویس���تەكاندا و هەروەها دامازراندنی ناوەندی گەش���ەپێدانی 
ئیداری بۆ مەشقدان و بەرزكردنەوەی ئاستی ئیداری فەرمانبەران، گۆڕینی 
سیس���تمی دامەزراندن بۆ سیستمێكی عادیلانەتر كە تیایدا داواكاران بە 
فۆرم و بە پێی پێش���بركێیەكی ش���ەفاف و دوور ل���ە تەزكیەی حیزبی 
و مەحس���وبیەت دادەمەزرێن، پێكهێنانی دەزگای نەزاهەی كوردس���تان 
و چالاككردنی چاودێ���ری دارایی و تەواوكردن���ی ئیجرائاتی پێكهێنانی 
ئەنجومەنی راژە، بەرزكردنەوەی ئاس���تی كەمی مووچەی فەرمانبەران و 
پێدانی جۆرەها دەرماڵە بە كەرتە جیاجیاكان و پێداچونەوەی مووچەی 
خانەنش���ینان و هاوكاتیش كەمكردنەوەی جیاوازی زۆر لە نێوان مووچە 
ب���ەرز و نزمەكاندا ئەویش بە بڕینی رێژەی دە لە س���ەدی مووچەی پلە 

تایبەتەكان و تەرخانكردنی بۆ هاوكاری شەهیدان و بواری دیكە. 
هەروەها لە بواری رێكخس���تی یەكە ئیدارییەكانی كوردستاندا حكومەتی 

هەرێم چەند ئیدارەیەكی س���ەربەخۆی لە س���ۆران و گەرمیان و رانییە 
دروس���تكرد بە مەبەس���تی گەش���ەپێدانی ئەو ناوچان���ە، ئەمە جگە لە 
بەدەنگەوەچوونی هەڵەبجەی ش���ەهید و كردنی ئەو قەزایە بە پارێزگا و 

پارێزگای سلێمانیش كرایە پایتەختی رۆشنبیری. 
لە بەرنامەی ئەمجارەی لیس���تی پارتی دیموكراتی كوردس���تاندا جیا لە 
بەردەوامی لەسەر پەرەپێدانی كارەكانی ساڵانی رابردوو، بەڵێنیش دەدەین 
كە پێداچوونەوەیەكی بنەڕەتیتر و گش���تگیر لە كۆی سیستمی ئیداری 
هەرێمدا بكەین و لایەنە گەش و سەركەوتووەكانی ئیدامە پێبدەین و كەم 
و كورتییەكانیش چارەسەر بكەین و لەگەڵیدا سیستمی دارایی هەرێم بە 
جۆرێك نوێبكەینەوە كە ئاس���انكار و هاندەر بێت بۆ ئەو گەشەیەی لە 
كوردستاندا بەڕێوەدەچێت و لە ئاستی پەرەسەندنەكاندا بێت. هەروەها 
قۆناغەكان���ی رێگرتن لە دەس���تێوەردانی حیزبی ل���ە كاروباری ئیداریدا 
ئیدامە پێدەدەین تا بە تەواوی ئەو دوو كایەیە لەیەكدی جیادەكەینەوە.

بیست و یەك: كۆمەڵـگای مەدەنی

لە س���ەرەتای دامەزراندنی حكومەتی هەرێمی كوردس���تانەوە، یەكێك 
لەو بوارانەی كە وەك بەش���ێكی گرنگ لە پرۆس���ەی دیموكراتیزەكردنی 
كوردس���تاندا كاری لەس���ەر كراوە، پێكهێنان و فراوانبوونی ساندیكا و 
یەكێت���ی و ڕێكخراوەكانی كۆمەڵگای مەدەن���ی و ئێن جی ئۆكان بووە، 
هەوڵەكانی���ش لەمبارەیەوە لە بواری یاس���ایی و تی���ۆری و پراكتیكیدا 
بەرهەمدار بوونە، بە جۆرێك ئێستا لە كوردستاندا ساندیكا پیشەییەكان 
و یەكێتی و س���ەدان ڕێكخ���راوی كۆمەڵگای مەدەنی و س���ەنتەرەكانی 
چالاكی هونەری و رۆش���نبیری بە شێوەیەكی كارا ڕۆڵی خۆیان دەگێڕن 
و ڕایەڵەیەكی فراوانیان بۆ بەشداریكردنی هاوڵاتیان لە ژیانی مەدەنی و 
سیاسی كوردستان پێكهێناوە، كە بەشێكی بەرچاویان كار لەسەر بوارە 

جیاجیاكانی مافی مرۆڤ دەكەن. 
لیس���تەكەمان لە ڕوانگەی زانینی ڕۆڵ و گرنگی س���ەندیكا و كۆمەڵە و 
یەكێتییە پیش���ەییەكان وەك بەش���ێك لە ئەلقە گرنگەكانی كۆمەڵگای 
مەدەنی كە دەتوانن ڕۆڵی گرنگ بگێڕن لە پێشخستن و بە دامەزراوەكردنی 
كۆمەڵ���گادا هەوڵ دەدات پێگەی ئەو ڕێكخراوانە لە ڕێگای ڕێكخس���تنی 
س���ەربەخۆییان و جیاكردنەوەیان لە دەس���ەڵات بەهێ���ز بكات، تا ببنە 
س���ەركردە و ڕابەری توێژەكانیان بۆ پرس و ڕاپێكردن لە هەر بوارێكی 
تایبەت بە رێكخراوە پەیوەندارەكانەوە، تا ببن بە چاودێر بەسەر پڕۆسەی 

بنیاتنانی دامەزراوە جیاجیاكان.
لیس���تەكەمان بڕوای بەوە هەیە كە ڕێكخراوەكان���ی كۆمەڵگای مەدەنی 

ت���ا بكرێ���ت فراوانت���ر و كارات���ر و فرەپس���پۆرتر بكرێت، ب���ۆ ئەوەی 
دەرفەتەكانی فراوانكردنی بەش���داریكردنی سیاسی و مەدەنی هاوڵاتیان 
بە چاودێریكردنیشەوە، تا ئەو ئاستانە پێش بكەون كە بەردەوام ڕەهەند 

و پرۆسێس و كولتووری دیموكراتی فراوانتر بێت.
لە هەڵبژاردنی پێش���وودا بەڵێنم���ان داب���وو ڕێكخراوەكانی كۆمەڵگای 
مەدەنی لە چوارچێوەی یاسایی و دامەزراوەییەوە ڕێكبخەینەوە، ئەوەبوو 
بۆ ئەم مەبەس���تە یاسای رێكخراوە ناحكومییەكان لە پەرلەمان پەسەند 
ك���را و »فەرمانگەی ڕێكخ���راوە ناحكومییەكان« دامەزرێنرا و ئێس���تا 
ڕێكخراوەكانی كۆمەڵگای مەدەنی لەس���ەر بنەمای كاركردنەوە هاوكاری 
دەكرێن و مامەڵەیان لەگەڵ دەكرێت، ئەمەش ئاس���تێكی پێشكەوتووی 

كاركردنی ئەم بوارەیە.
لە داهاتووشدا كار بۆ ئەم خاڵانە دەكەین.

1. بەشداریپێكردنی ڕێكخراوەكانی كۆمەڵگای مەدەنی لە جێبەجێكردنی 
پلانی ساڵانەی حكومەتدا، لە ڕێگای ئەو پرۆژانەی كە بە كەرتی حكومیی 
و كەرتی تایبەت جێبەجێ ناكرێن و پێویستیان بە كاركردنی خۆبەخش 

و چاڵاك هەیە.
2. ڕێكخس���تنەوەی زیاتری ڕێكخراو و س���ەندیكاكان، بۆ ئەوەی بتوانن 

خزمەتی زیاتر پێشكەش بكەن. 
ڕێكخراوەكانی كۆمەڵ���گای مەدەنی بواری فراوانتری ناو كۆمەڵگا بكەنە 
مەیدان���ی كاری خۆیان و هانیان دەدەین تا بتوانن لەس���ەر پێی خۆیان 

بوەستن و گیانی كاركردنی خۆبەخش لەناو كۆمەڵگا بچێنن.

دوێنێی ژێردەستی و قات و قڕیم لەبیرە، 
قەدری ئازادی وخۆشگوزەرانی ئەمڕۆش دەزانم، 
بۆیە دەنگ دەدەم بە پارتی دیموكراتی كوردستان

دەنگ بە پارتی دەدەم چونكە توانایەكی سەلمێنراو و 
سەركەوتووە لە حوكمڕانی و بەڕێوەبردنی وڵات


